
MINUTI

Il-Minuti tal-Laqgħa Nru. 39 li saret fil-25 ta’ Lulju, 2006 ġew konfermati.

DISKUSSJONI DWAR L-ENQUIRY AND REPORT TA’ L-AWDITUR ĠENERALI ON THE OPERATIONS OF THE “VOICE OF THE MEDITERRANEAN” RADIO STATION (Kont.)
  THE CHAIRMAN (Onor. Charles  Mangion):  Nibda biex ninforma lill-Kumitat li għandna talba mill-One News biex jiġi ffilmjat il-bidu ta’ din il-laqgħa, liema talba ma ġietx milqugħha għaliex ma kienx hemm qbil dwar dan.  

Nistgħu issa nipproċedu bil-progamm tal-lum u nitlob li jersqu fuq il-mejda magħna lill-awditur flimkien man-nies u l-assistenti tiegħu, lis-Sur Cassar, lis-Sur Borg u lis-Sur Muscat u nibdew billi nkomplu fejn ħallejna l-bieraħ, li bażikament hu li nikkonfermaw voice on tape x’qal is-Sur Cassar meta kien qed jiġi inteviewed min-naħa ta’ l-awditur ġenerali u min-naħa ta’ l-awditur imbagħad ukoll ikun irid jagħtina l-opinjoni tiegħu dwar il-lista li ssottometta l-bieraħ is-Sur Cassar bid-differenzi bejn iż-żewġ kuntratti.  

Barra minn hekk l-awditur kellu jġib l-invoices u l-ismijiet ta’ l-esperti ta’ l-IT li ġew mitluba minnu qabel m’għamel l-għażla. 

  ONOR. LEO BRINCAT:  Mr Chairman, l-awditur kellu jġib miegħu wkoll l-invoices dwar l-attivita` li organizza l-VOM.

  ONOR. AUSTIN GATT (Ministru għal Investiment, Industrija u Teknoloġija ta’ l-Informazzjoni):  Barra minn hekk, il-ġurnata ta’ qabel kellu jġib il-breakdown tal-hospitality expenses.  

  THE CHAIRMAN:  Nispera li dawn id-dokumenti qegħdin hawnhekk.  Biss qabel ma nipproċedu bix-xogħol tal-lum, nixtieq nagħmel ftit heads ta’ kif se nimxu ħalli naslu għall-konklużjoni ta’ dan il-kumitat.  

Jiena nissuġġerixxi - imbagħad ovvjament il-membri tal-Kumitat iżidu jew inaqqsu dak li jridu – li wara li neżawrixxu l-punt li għandna quddiemna bħalissa dwar iż-żewġ kuntratti, immorru għall-kwestjoni tal-hospitality u neżawrixxu dak l-item.  Wara mbagħad immorru għall-ispiża kapitali, in-nefqa ta’ l-uffiċċju eċċ. kif irrapportat fir-rapport ta’ l-awditur, il-kwestjoni tat-terminal benefits, tal-fire-fighting equipment u s-security.  Naħseb li dawk huma l-ħames main headings li rridu kjarifika dwarhom.  

Jekk hemm xi affarijiet oħra li l-membri jixtiequ jżidu ħalli nistaqsu fuqhom, jekk jistgħu jgħidulna issa tant aħjar ħalli jkollna speċi ta’ programm.

  ONOR. AUSTIN GATT:  Iva, naqbel.  Forsi jkun hemm bżonn biss li jsir  statement mis-Sur Muscat biex jagħlaq.

  THE CHAIRMAN:  Is-Sur Muscat jingħata kull faċilita` fl-aħħar, l-ebda xhud ma jkun miżmum milli jagħmel l-istatements tiegħu quddiem dan il-kumitat.  Jekk ikun hemm xi items oħra għad-diskussjoni nitlobkom iġġibuhom għall-attenzjoni tas-Sedja ħalli jkollna programm fuqhiex nimxu.

  ONOR. LEO BRINCAT:  Jiena naħseb li fl-intervent tas-Sur Muscat ikollna ovvjament id-dritt li nistaqsuh dwar items oħra marbutin ma’ l-operat ta’ l-istazzjon innifsu.  

  THE CHAIRMAN:  Iva, dak kien biss broad outline biex ngħidu li jekk se nitkellmu fuq spiża kapitali, jekk jista’ ikun niġbru kollox f’daqqa ħalli b’hekk ikollna chapter magħluq.  

Mela nistgħu nibdew nisimgħu r-recording fejn is-Sur Cassar allegatament qal li hu ma jarax differenza bejn iż-żewġ kuntratti.  Naħseb li aħjar nisimgħuh voice on tape ħalli nifhmu eżatt xi ntqal u x’ma ntqalx.  

Estratt mill-interview li sar mill-NAO lis-Sur Anthony Cassar, Managing Director tas-Cyberspace, il-Ġimgħa 17 ta’ Ġunju, 2005.

Is-Sur Louis Borg
Jiġifieri li qed tgħid inti m’għandux x’jaqsam. Għalfejn?  Għax hawnhekk m’hawnx miktub li inti tagħmel il-programmi.  Inti bdejt tagħmel il-programmi ...

Is-Sur Anthony Cassar
Jien ma nagħmilx programmi.  Jien nagħmel il-features.

Is-Sur Louis Borg
Le, programmi jiġifieri programme features. Issa jiena dan ma nistax inqisu programme feature u ngħidlek li iva, għandek raġun.  Għax fuq il-kuntratt m’hawnx dak miktub. Fuq il-kuntratt lanqas hemm li kellu jsir il-programme feature.

Is-Sur Anthony Cassar
Jekk kien hemm updating ta’ website, u għas-Sur Muscat updating ta’ website kien li nagħmel feature, ma nafx jiena. 

Is-Sur Simon Ciantar
Aħna li għandna huma żewġ kuntratti.  L-ewwel wieħed ...

Is-Sur Anthony Cassar
Pero` il-features qegħdin hemm.  Wieħed jista’ jara l-lista ta’ programmi u features li saru għal fuq il-website.  Dan m’iniex qed ngħid ….

Is-Sur John Burlo

Jidhru li saru kuntratti bla planning ta’ xejn.

Is-Sur Louis Borg
Immaġina jiena, jiena x’se nikteb?  Jiena se nikteb li int tħallast fuq dawn l-affarijiet.  Issa jekk għamilt programme feature ta’ nofs siegħa jew siegħa ...  Jien naf li nofs siegħa programm, jeħodlok sagħtejn biex tagħmel programm tar-radio, O.K.?  Jigifieri ta’ nofs siegħa, meta tagħmel programm tajjeb, għandek sagħtejn fuq radio.  U trid tieħu rittrati, eċċ, jiġifieri ejja nżidu sagħtejn jew tliet sigħat oħra.  Imma jien dan ma nistax niġġustifikah personali.  Jien hawnhekk għandi ...

Is-Sur Anthony Cassar
Int qed tgħid li ddum sagħtejn.  Per eżempju, feature minnhom kien fuq wine making f’Malta, l-ieħor kien fuq l-għana.  Biss biss ta’ l-għana trid tintervista għannejja differenti; tmur għandhom, l-interviews, tiġbor il-kontenut.  Żgur li mhux xogħol ta’ sagħtejn.

Is-Sur Louis Borg
Iva, imma inti m’għandekx dan miktub hawnhekk.  F’dan il-kuntratt ma tarahx.  Jiena lilek ma nistax ngħidlek li għandek raġun.  Jien qatt ma jien se ngħidlek li m’għandekx raġun.

Is-Sur Simon Ciantar
Ejja ngħidu li nagħtu l-benefiċċju tad-dubju u ngħidu li għall-bidu li dħalt ma kontx taf li meta s-Sur Muscat jgħidlek updating, kien ħa jkollu f’moħħu li tipprepara l-programm kollu meta forsi inti ħsibt li l-updating se jkun li ssib programm lest u tapdejtjah.  Pero` fit-tieni kuntratt kont taf żgur.  Issa t-tieni kuntratt terġa’ kien ħafna inqas dettaljat mill-ewwel kuntratt għax almenu hemmhekk għandna breakdown ta’ costs.  (Interruzzjonijiet) Imma m’hemm l-ebda explanation hemmhekk, hemmhekk hemm almenu maqsum ...  Ġib daqsxejn ‘l hawn. Hawnhekk hawn maqsum, per ezempju, payment schedule.  

Jekk jiena l-klijent, naf li qed inħallas Lm1,200 għal live audio streaming, Lm2,260 lease for VOM webserver.  Jekk nara l-kuntratt il-gdid, f’daqqa waħda filli qed inħallas Lm11,600 u filli qed inħallas Lm36,000 u m’hawn xejn.  Għax jekk narawhom huma eżattament l-istess affarijiet.  Jien għalija huma eżattament l-istess affarijiet, għax jekk qed nitkellmu ...

Is-Sur Anthony Cassar
Imma fit-tieni kuntratt, anke jekk naraw …

Is-Sur Simon Ciantar
M’hawn l-ebda explanation ta’ xiex.

Is-Sur Anthony Cassar
Meta għamel il-kuntratt is-Sur Muscat u aċċetta li jeħodha, min-naħa tiegħu jkollu rapport għalfejn se jitlob iktar.

Is-Sur John Burlo

Dak int suppost tagħmlu.

Is-Sur Simon Ciantar
Allura inti qed tgħidli li inti tajthom biċċa karta u aċċettaw u happy?  Għax jien, jekk ikolli klijent tiegħi, nispjegalu u nipprova nbigħ l-idea tiegħi.

Is-Sur Anthony Cassar
Dak m’huwiex a sales document, imma sempliċement il-kuntratt li kien sar miegħu biex jispjega it-tibdil mill-kuntratt oriġinali.  

Is-Sur Simon Ciantar
Imma inti taf tajjeb daqsi li f’kull kuntratt titniżżel kull virgola. 

Is-Sur Anthony Cassar
Għax intom għedtuli:  Fl-ewwel kuntratt ma kienx hemm maintenance contract, ma kienx hemm 24-hour service?  L-ewwelnett bejn l-ewwel kuntratt u t-tieni kuntratt ma kienx hemm l-istess ammont ta’ computers, għax imbagħad wara tibda tiftakar.  Fl-ewwel kuntratt ...

Is-Sur Simon Ciantar
X’jiġifieri żdiedu l-computers? Żdiedu d-DELL computers.
Is-Sur Anthony Cassar
Le, mhux biss.  Jekk tara l-impjegati, kien hemm minnhom min ma kellux computer jew lanqas kien jaqbad fuq l-internet.  In-network li kellna ma kienx hemm internet sharing.

Is-Sur John Burlo
Imma l-internet mhux darba stallajtulu impjegat?  Mhux se toqgħod tistalla kull darba.  Ara Sur Cassar, ejjew niftehmu daqsxejn fuq l-affarijiet.  Nammettu li bejn l-ewwel u t-tieni kuntratt m’hemmx affarijiet differenti daqshekk li jiġġustifikaw Lm36,000?  

Is-Sur Anthony Cassar 
Le. 

Is-Sur John Burlo
Għax inti qed issemmielna affarijiet issa li m’humiex fil-kuntratt.  Jien la m’humiex fil-kuntratt ...

Is-Sur Anthony Cassar
Jiġifieri allura għax mhux imniżżel fil-kuntratt,  m’għamilnihx?

Is-Sur John Burlo
Le, m’iniex qed ngħidlek li m’għamiltux.  Jew saru kuntratti ta’ daqqa u imxi, biex ngħid hekk, jew inkella issa se noqogħdu nsemmu affarijiet biex niġġustifikaw dak il-prezz, li m’humiex inklużi fil-kuntratt.  Jien irrid nimxi mal-kuntratt.  Mela jiena, jekk nieħu tender u ngħidlek, irrid nagħmel “din” it-triq, tgħidli għax inti ġegħeltni ngħaddi minn “hawn” u ġegħeltni ngħaddi minn “hawn”.  Ngħidlek mela agħtihieli bil-miktub, ħalli naraw l-extras and variations.  Fejn huma dawn l-affarijiet li qed tgħid inti li kont tmur tiffilmja u dan kollu?  M’hawn imkien hawnhekk.

Is-Sur Simon Ciantar
Int qed tgħid li kont on call 24 hours.  Jiena nista’ inġiblek erbgħa minn nies li xehdu hawnhekk quddiemna li jgħidu li mhux veru. Intom qatt ma kontu available 24 hours, qatt ma kontu available filgħaxija u qatt ma kontu available fil-weekends.

Is-Sur Anthony Cassar
Mhux veru.  Jekk jiena mort u għamilt service call f’public holiday u waqt tieġ għax kelli mill-impjegati li kelli ħadd ma seta’ jmur …

Is-Sur Simon Ciantar
Jigifieri int kellek iċ-ċavetta?  Kont tidħol meta ma jkun hemm ħadd mill-istaff?
Is-Sur Anthony Cassar
Le, ħafna drabi kien ikun hemm l-istaff.

Is-Sur Simon Ciantar
Allura l-istaff kien ikun jaf?

Is-Sur Anthony Cassar
Dażgur li kien ikun jaf!  Kienu jgħajtuli huma li waqaf is-server.  Mela jien jekk qiegħed barra u waqaf is-server inkun naf li waqaf?  Inkun naf għax iċempilli xi ħadd u jgħidli li l-upload mhux taħdem, il-link m’hijiex taħdem, is-server waqaf ... Mhux għax jiena nkun naf li mhux jaħdem.

Is-Sur Simon Ciantar
Li qed ngħidlek jien huwa li kliem ma’ kliem tista’ tgħid, imma issa aħna fuq li hawn miktub.

Is-Sur John Burlo
Jiġifieri qed naqblu daqsxejn li m’hemmx differenza ħafna bejn l-ewwel u t-tieni.

Is-Sur Anthony Cassar
Le, qed naqblu li m’hemmx imniżżlin dawn l-affarijiet, mhux li ma kienx hemm differenza.

Is-Sur John Burlo
M’hemmx imniżżlin, mela OK.  Mill-ewwel għat-tieni kuntratt m’hemmx dik id-differenza li tiġġustika Lm36,000 fis-sena. Qegħdin nitkellmu fuq il-miktub, għax xi jkollok f’moħħok jew x’għamilt sentejn ilu, ħadd ma kien ma’ ħadd.  Tista’ tgħidli li mort is-CNN u niffilmjawhom għall-VOM!  

Is-Sur Anthony Cassar
Fil-fatt anke l-Libja morna u ħallasna parti mill-flight aħna u ma bbilljajniex.

Is-Sur John Burlo
Issa niġu għall-affarijiet l-oħra, tibżax!

Is-Sur Louis Borg
Xtaqt immur lura qabel ma nkomplu, jekk ma jimpurtax, għal dawk id-DELL computers, żewġ items għax inti qed tgħid li d-DELL computers kienu necessary.  Apparti hemm rapport – u naħseb li inti taf bih għax huwa pubbliku – ippreparat minn Sergio d’Amico, fil-fatt fejn qed jgħid li requirements to switch to digital requires five computers costing a total of not more than Lm4,000.  Dan bejn wieħed u ieħor fl-istess żmien meta intom kontu qed tippreparaw ir-rapport tagħkom tad-digitalisation to digital studios.  

Is-Sur John Burlo
Ma kienx hemm liaison bejnietkom?


Is-Sur Anthony Cassar
Mhux b’mod partikolari, li kien isir through s-Sur Muscat.  Hu jirrispondi lilu u jien lilu.

Is-Sur Simon Ciantar
Ħaġa oħra.  Mela jekk qed niftehmu sew, jiena l-klijent u qabbadt lilek tissuġġerili x’l-aħjar bħala hardware u ħallejt f’idejk, xtrajtu inti u bbiljajtni inti, għax aħna almenu ma sibniex invoices direttament mingħand is-supplier.  Jiġifieri jiena qisni qed nixtrih mingħandek, bir-responsabbilta` tiegħek u kollox, inti responsabbli ta’ l-equipment.  Jekk inti tagħtini figura u nħallsek, ma nimmaġinax li wara ftit nirċievi invoice tal-freight ukoll.  Jiġifieri li tgħaddili invoice bil-freight ukoll.  Għax fil-fatt hekk sar.  Veru li figura mhux kbira imma m’għandux x’jaqsam, Lm275.

Is-Sur Anthony Cassar
Dik il-figura kienet peress li aħna kienu ordnati s-servers, tajna delivery date li kienu se jiġu shipped, meta għedna lis-Sur Muscat li se jiġu within three weeks qalilna:  No it’s too late, irrid nibdihom qabel, u allura ridna nġibuhom by air freight.  U that’s the fee li ħallasna extra sabiex ġibnihom qabel.  Aħna avvżajnih u għednilu li jekk tridhom qabel se jkun hemm dik iċ-charge.
Pause in recording

Is-Sur John Burlo
Fuq il-hardware maintenance, including variable software ... imbagħad sibna li qed tiċċarġja separatament għalih dan.

Is-Sur Anthony Cassar
Le, imma huma li ċċarġjaw separat probabbli għal-licence key tal-virus software li nxtara miegħu.

Is-Sur Louis Borg
Il-licence għall-ħames users.  Jiġifieri jekk hemm ħames users hemm ħames servers.
Is-Sur Anthony Cassar 
Iva.  

Is-Sur Simon Ciantar
Imma jekk tara l-kuntratt, fl-ewwel kuntratt, taħt maintenance agreement, specifically hemm miktub routine software and hardware maintenance including virus scanning and data back-ups.  Jigifieri, dan suppost jiena, kieku inkun jiena l-klijent, huwa parti mill-Lm8,160.

Is-Sur Anthony Cassar
Imma aħna ridna niċċekkjaw li s-sistema kollha tkun virus-free and we make sure li jitnizzlu l-updates u l-upgrades u s-software.

Is-Sur Simon Ciantar 
You make sure it is virus-free.  Dan tistalla virus software.  Jekk qed inħallas Lm11,000 fis-sena, jien nippretendi – illum anke jekk tixtri computer ta’ Lm400 jagħtihulek b’xejn, dak miegħu, aħseb u ara! - virus scan li jagħmel update automatically kull darba li tkun on internet u jiċċekkja.  Jiġifieri dan ma trid tagħmel xejn.  Come on, m’aħniex tfal!  Expert fuq IT m’iniex, imma m’iniex ....

Is-Sur Louis Borg

Darba fil-ġimgħa jagħmillek scan.

Is-Sur Simon Ciantar
Kuljum, malli tiftħu.

Is-Sur Louis Borg
U hemmhekk nimmagina li kellkom firewall.  Jiġifieri aktar u aktar ... 

Is-Sur Simon Ciantar
Imma taqbel miegħi li ma tippretendix li tħallas Lm460 oħra meta diga` qed iħallas ...?

Is-Sur Louis Borg
Including installation and configuration.  Għax dik hi l-problema.  Hemm ħafna affarijiet li inti ħadt diġa` x-xogħol u erġajt għamilt xogħol ieħor; installation and configuration.  Qed tifhem?  Jiġifieri inti meta għamilt il-kuntratt, dak imdaħħal li inti tiċċekkja għall-viruses eċċ.  imma imbagħad terġa’ tikkostjahom.  

Per eżempju, imbagħad għandna ta’ l-ACAD, Lm690. L-istess ħaġa, għamilt konsulenza fuq l-ACAD. Tibda tara affarijiet li ma jagħmlux sens.  Inti qed titħallas diġa` għalihom u terġa’ titlob għalihom.

Is-Sur Anthony Cassar
Ma kontx qed nitħallas biex nagħmlu plotting tal-premises il-ġodda u noħloq visualisations bl-ACAD ….

Is-Sur Louis Borg
Għalhekk għedtlek li kien aktar worth it għalik li kont tgħid lil Mr Richard Muscat:  Daħħal persuna u jiena nqabbad lil dik il-persuna,  biex inti ...  Għax inti tgħidlu, anti-virus software, u Dr Solomon issa l-installation configuration ..   Inti hawn dan wara erba’ xhur ta’ dan il-kuntratt.  Fil-kuntratt hemm miktub.  Jiġifieri jien fir-rapport innizzel li dan diġa` qed jitħallas għalih u hawn reġa’ tħallas for installation and configuration. Għal-licence nifhimha li bilfors trid tixtriha.  Agħmel li bilfors trid tixtriha minħabba l-computers.  

Min-naħa l-oħra dawn il-licences ma nxtrawx għad-DELL għax id-DELL ġew wara, id-DELL ġew f’Diċembru, dawn f’Novembru.  Jiġifieri għal xi computers oħra li kienu hemmhekk.  

Jien għalija personali meta għamilt il-feasibility study ma kienx hemm serjeta`, m’għedtlux lill-klijent “dawn” huma l-prezzijiet u bqajt magħhom.  Wara erba’ xhur ġiet daqqa u daqqa kbira.

Is-Sur John Burlo
Per eżempju, se nikkwotalek ftit mill-items li kellek:  Managing the website and updates.  Baqgħet l-istess fl-ewwel wieħed u l-istess fit- tieni wieħed.  Qed ngħid sewwa?

Is-Sur Anthony Cassar 
Iva.  

Is-Sur John Burlo

Live audio streaming, baqgħet l-istess?

Is-Sur Anthony Cassar
Iva.

Is-Sur John Burlo

Lease of VOM webserver, baqa’ l-istess?

Is-Sur Anthony Cassar
Le, kiber.  Pero` anke l-updating l-ammont ta’ sigħat li kien hemm involuti …

Is-Sur John Burlo

L-internet connection baqgħet l-istess?

Is-Sur Anthony Cassar
Zidniha l-connection, plus li kien hemm anke ta’ l-uffiċini li qabel kienu kollha bid-dial-up, imbagħad ...

Is-Sur John Burlo
Il-web marketing, jekk kien isir, baqa’ jsir.  Il-consultancy saret extra u ċċarġjajt separatament tagħha.  Iċċarġjajt xi Lm400. 

Is-Sur Simon Ciantar
Dik tal-bidu imma, dik ta’ l-ewwel wieħed.

Is-Sur John Burlo
OK, dik ta’ l-ewwel wieħed.  Jiġifieri nammettu li l-items ftit jew wisq baqgħu l-istess, Sur Cassar?

Is-Sur Anthony Cassar
Li varja sew kien l-ammont ta’ sigħat.

Is-Sur John Burlo

Żdied il-volum.

Is-Sur Anthony Cassar
Ma bdejniex nagħmlu xi affarijiet wisq differenti mill-ewwel li ħadna; żdied l-ammont ta’ ħin u l-commitment li kien hemm min-naħa tagħna.

(end of recording)

  THE CHAIRMAN:  Dak kien ir-recording li nistqarr li ma tantx ikklerjali l-punt li tqanqal. Jiena nistaqsi lis-Sur Borg jekk abbażi tal-karta li ġiet sottomessa l-bieraħ, fejn qed jiġu elenkati d-differenzi bejn contract 1 u contract 2 ...  Nixtieq li nisimgħu l-kummenti tiegħu u nibdew minn hemmhekk għall-mistoqsijiet li jistgħu jagħmlu l-membri tal-kumitat.

  IS-SUR LOUIS BORG (Expert, NAO):  Jiena mill-kuntratt li kelli quddiemi, dawn ma kenux hemmhekk imniżżlin. Hawnhekk issa llum qegħdin spjegati aktar fid-dettall, ovvjament totalment differenti s-sitwazzjoni. 

  ONOR. TONIO FENECH (Segretarju Parlamentari):  Pero` naħseb id-domanda kienet il-bieraħ - għax dik qal li l-bieraħ ipprepara – jiġifieri ma kienx dokument mal-kuntratt, li dawk kienu affarijiet li hu semma bħala eżempji ta’ xogħol extra li kien sar, hemm minnhom ukoll kienu listed fir-rapport ta’ Naudi li suppost ingħata lilek ukoll, jekk dawk itteħdux fil-konsiderazzjoni tiegħek fl-evalwazzjoni.

  IS-SUR JOSEPH G. GALEA (Awditur Ġenerali): Mr Chairman, għandna kjarifika fuq dokument li kien hemm ma’ l-istatement li għamel il-permanent secretary. 

  IS-SUR JOHN BURLO (Audit Manager, NAO): Il-bieraħ ġie kkwotat rapport ta’ Ms Anna Catania.  Dak aħna waqt interview li kellna mas-Sur Charles Mifsud konna staqsejna għalih, pero` qalilna li ma kienx qiegħed għandu u li kellhom verbal information dwaru.  Issa kif ġie dan bil-miktub ...

  ONOR. AUSTIN GATT:  Jekk jgħoġbok, ma niġix misquoted. Jiena kkwotajt mir-rapport ta’ Gaetan Naudi. Ma kkwotajtx mir-rapport ta’ Anna Catania.

  IS-SUR JOHN BURLO:  Imma inti tajt x’tifhem ...

  ONOR. AUSTIN GATT:  Le, jiddispjaċini, ma tajt x’tifhem xejn.  Jekk trid isma’ r-recording issa.  (Interuzzjonijiet)  Qrajt preċiż x’hawn miktub jien.

  THE CHAIRMAN:  Sur Burlo, l-Onor. Gatt qallek li hemm riferenza għar-rapport ta’ Naudi u kien hemm riferenza għal dan ir-rapport ta’ Catania li qalet “hekk”, “hekk”, “hekk” u “hekk”. Issa jekk qed nifhem sew, ħalli nkunu preċiżi fuq il-fatti, inti tlabt dan ir-rapport ta’ Catania ...

  IS-SUR JOHN BURLO: ...  u qalulna li kien hemm a verbal feedback fuqu, ma kien hemm xejn bil-miktub. Ma tawniex kopja tiegħu.

  THE CHAIRMAN:  Ħalli nkun ċar, Sur Burlo.  Inti tlabt dan ir-rapport ta’ Catania, skond kif joħroġ mir-rapport ta’ Naudi u dan qal li ma kienx available għalik.

  IS-SUR JOHN BURLO:  Qal li l-feedback li kellhom kienet verbali. Għandi l-iscript hawn u għandi r-recording.

  THE CHAIRMAN:  Iva, Sur Burlo, jiġifieri tlabtulu u qallek li ma kellux ir-rapport f’idejh, kulma għandu feedback verbali.

  ONOR. TONIO FENECH:  As a point of clarification, dan ir-rapport ġie mqiegħed fuq il-Mejda tal-Kamra, il-lista qiegħda hawn. Kif nistgħu ngħidu li ma kellniex?  Meta bdejtu l-audit, tpoġġa fuq il-Mejda tal-Kamra.  Jiġifieri lanqas ġbartu dokument minn fuq il-Mejda tal-Kamra?  Għax issa hekk qed iġġegħelni nikkonkludi!  Hawn qiegħed: Cyberspace Solutions Limited, Unit 212, KBC Kordin Industrial Estate. Dan kien tpoġġa fuq il-Mejda tal-Kamra.  X’staqsejt lis-Sur Charles tagħmel meta r-rapport kien għandek? 

  IS-SUR SIMON CIANTAR (Principal Auditor, NAO): Ħalli niċċaraha ftit din. Fuq liema rapport qed nitkellmu? 

  THE CHAIRMAN:  Ma rridx cross-debate. 
  IS-SUR SIMON CIANTAR: Ir-rapport ta’ Gaetan Naudi għandna. Aħna fuq ta’ Anna Catania qed ngħidu. 

  THE CHAIRMAN:  Ħalli niċċaraw x’qegħdin ngħidu.  Ma nittollerax cross-debate.  Sur Burlo, irrispondi meta nkellmek.  

F’paġni 9-10 tar-rapport ta’ Naudi hemm żewġ paragrafi fejn effettivament jagħmlu riferenza għall-kuntratti ta’ Cyberspace, contract 1 and 2.  Minn dak li qal is-Sur Burlo jidher li dan ir-rapport ġie mitlub.

  IS-SUR JOHN BURLO:  Ir-rapport li għamlet Ms Catania.

  ONOR TONIO FENECH:  Imma l-argument mhux dak.

  ONOR. AUSTIN GATT:  Il-lista tad-differenzi hi attached mar-rapport ta’ Gaetan Naudi, at the back.

  ONOR. TONIO FENECH: Dak li qal is-Sur Cassar il-bieraħ u intom qed tgħidu ... (Interuzzjonijiet)

  THE CHAIRMAN:  Għandkom kopja tar-rapport ta’ Naudi? Għandek quddiemek?

  IS-SUR SIMON CIANTAR: Naħseb għandi fuqi hawnhekk ukoll.

  THE CHAIRMAN:  Nista’  nagħtik il-kopja tiegħi ħalli tkun tista’ ssegwi. 

  IS-SUR SIMON CIANTAR: Rapport għandna aħna.

  THE CHAIRMAN:  Issa qed jagħmillek riferenza li fuq wara ta’ dak ir-rapport, hemm l-attachment tar-rapport ta’ Catania. Hux hekk?

  ONOR. AUSTIN GATT:  Hemm lista ta’ l-ispjegazzjoni mis-Cyberspace għaliex it-tieni kuntratt huwa differenti mill-ewwel kuntratt, attached mar-rapport ta’ Naudi dan. 

  THE CHAIRMAN:  L-Onor. Brincat.

  ONOR. LEO BRINCAT:  Dan id-dokument jiena qrajtu għax kont ili li tlabt li jiġi tabled fil-Parlament. Il-Ministru Gatt għandu raġun jgħid li r-rapport għandu bħala attachment l-ispjegazzjoni ta’ Cyberspace u veru li r-rapport tas-Sur Naudi jelenka xi punti jew osservazzjonijiet li saru min-naħa ta’ Ms Anna Catania.  Biss jien naħseb li the point at issue huwa jekk meta s-Sur Naudi - forsi hu jista’ jikkonfermalna din - kien qed jagħmel ir-rapport tiegħu flimkien mas-Sur Mifsud u ntervistaw jew ikkonsultaw lill-Ms Catania, fil-compilation tar-rapport tagħhom, id-dettalji li hawn elenkati hawnhekk tahtomlhomx a voce jew tatkomx a written report li forsi ġie mitlub min-naħa ta’ l-audit office. Naħseb li dak hu l-point at issue.

  ONOR. AUSTIN GATT:   The point at issue mhux dak. The point at issue huwa sempliċi.  Żgur li ħadd ma jista’ jikkonfuta li qabel ma bdiet din l-investigazzjoni, fuq il-Mejda tal-Kamra kien hemm spjegazzjoni - tajba, ħażina, aċċettabbli, mhux aċċettabbli - minn Cyberspace ta’ għaliex huma jikkonsidraw it-tieni kuntratt differenti mill-ewwel kuntratt.  Din, milli smajt s’issa jiena, minkejja li s-Sur Cassar fl-interview qalilhom “jiena naqbel li hemm miktub l-istess imma l-iscope u l-entita` huma differenti”, dan id-dokument, is-Sur Louis Borg, li nvestiga qalilna - hekk fhimtu jiena, jikkoreġini jekk jiena żbaljat - lanqas biss tawhulu għax qal li kienet l-ewwel darba li kien qed jarah.  Issa jiena qed nistaqsi lill-awditur:  Kif dan id-dokument lill-espert tagħkom lanqas qatt tajtuhulu?  Dik hi d-domanda sempliċi.

  IS-SUR JOHN BURLO: Aħna, Mr. Chairman, tlabna r-rapport li għamlet Ms Catania. 

  THE CHAIRMAN:  Ħalli nagħmlu l-ewwel mistoqsija, Sur Burlo, għax aħjar niċċaraw waħda waħda. L-attachment li kien hemm mar-rapport tas-Sur Naudi għaddejtuh lill-espert tagħkom?

  IS-SUR JOHN BURLO: Ir-rapport li taw lilna m’hemm l-ebda attachment miegħu.  Nista’ ngħidlek liema hu għax qiegħed hemmhekk. (Għajjat) (Interuzzjonijiet) 

  THE CHAIRMAN:  Ma nistgħux nitkellmu f’daqqa. 

  ONOR. TONIO BORG:  Dawn l-affarijiet huma inaċċettabbli.

  THE CHAIRMAN:  Hawn ħafna affarijiet inaċċettabbli, imma ħalli naraw ftit x’qiegħed jgħid. Sur Burlo, inti qed tgħid li r-rapport li bagħtulek ma kienx fih l-attachment? 
  IS-SUR JOHN BURLO:  Le, ma kienx fih l-attachment. 
  THE CHAIRMAN:  Allura minn fejn ġbartu dan ir-rapport?  Għax aħjar naraw hekk!

  IS-SUR JOHN BURLO: Liema rapport?

  THE CHAIRMAN:  Ir-rapport ta’ Naudi li fuqu ġiet issuġġerita l-inkjesta mill-PAC.

  IS-SUR JOHN BURLO: Mill-files tal-ministeru tal-permanent secretary  (Interuzzjonijiet) 

  THE CHAIRMAN:  Ejjew nimxu pass pass.  Qed ngħidu li inti r-rapport Naudi  - ħa nsejħulu hekk - ġbartu mill-ministeru. Bgħatt għalih jew mort għalih inti? Ħalli naraw il-proċedura, għax la għandek  paġni neqsin hija xi ħaġa li għandha tiġi cleared issa.

  IS-SUR JOHN BURLO: L-ewwel darba preżentawlna kopja tiegħu - li hu dak - Mr. Naudi u Mr. Mifsud u nista’ nassigurak li m’hemm ebda attachment miegħu u tant aħna rajna li hemm dak ir-rapport imbagħad ta’ Ms Catania li tlabna kopja tiegħu.

  THE CHAIRMAN:  Jiena naħseb li r-rapport, li kien tabled fil-Parlament, misskom tlabtu lill-Parlament jibagħtilkom ir-rapport, almenu inizjali, ħalli mbagħad titolbu d-dokumenti.  Pero` jien nixtieq li kieku s-Sur Naudi jgħid jew jikkonferma x’tip ta’ rapport għadda lill-awditur. 

Sur Naudi, tiftakar li kont ġejt mitlub mill-awditur biex tagħti r-rapport li għamilt inti stess?

  IS-SUR GAETAN NAUDI (Ambaxxatur u ex Segretarju Permanenti fil-Ministeru ta’ l-Affarijiet  Barranin): Jiena, attwalment, meta kienu bagħtu għalija biex nidher quddiem il-persuni ta’ l-NAO, jiena ġejt mistoqsi diversi mistoqsijiet, pero` ma niftakarx li ntlabt li nippreżenta d-dokument f’dak l-istadju. 

  THE CHAIRMAN:  Le, jien nassumi li qabel m’għamilt l-interview ġejt mitlub dan ir-rapport. 

  IS-SUR GAETAN NAUDI: Nikkonferma li kellna laqgħa mas-sinjuri ta’ l-awditur, kien xi Frar 2004 u niftakar li ħadna xi dokumenti magħna u l-kopja tar-rapport li konna kkompilajna jiena u s-Sur Mifsud għalija tfisser ir-rapport flimkien ma’ l-attachment li kienet il-lista ta’ l-obbligi li kienet dovuta tipprovdi lill-VOM, il-kumpannija Cyberspace. 

  THE CHAIRMAN: Taf jekk tajthomx dak l-attachment ukoll?  Dik hi l-mistoqsija.

  IS-SUR GAETAN NAUDI:  Ma niftakarx jekk kienx bl-attachment.

  THE CHAIRMAN:  L-Onor. Gatt.

 ONOR. AUSTIN GATT:  Sur Burlo, jiġifieri inti qed tgħidilna li fil-files ta’ l-NAO m’hemmx l-attachment ta’ dan ir-rapport?

  IS-SUR JOHN BURLO:  Fir-rapport li ppreżentaw lilna. 

  ONOR. AUSTIN GATT:  Qed nistaqsik domanda speċifika. L-attachment ta’ dan ir-rapport qed tgħid li ma jeżistix fil-files tal-NAO.

  IS-SUR JOHN BURLO: Tant hu hekk, Mr Chairman ...

  ONOR. AUSTIN GATT:  Għidli iva jew le! 

  IS-SUR JOHN BURLO: F’dak li ġie ppreżentat lilna ma kienx hemm.

  ONOR. AUSTIN GATT:  Ħa nerġa’ nistaqsi d-domanda ħa nagħmilha tat-tfal. Fil-files ta’ l-NAO m’hemmx l-attachment tar-rapport?

  IS-SUR JOHN BURLO:  Fil-fatt, Mr Chairman, konna tlabna ... (Interuzzjonijiet)

  ONOR. TONIO FENECH: On a point of order.  Mr Chairman, naħseb li hawnhekk l-membri ta’ din il-Kamra għandhom dritt jagħmlu d-domandi u min qed jiġi interviewed għandu responsabbilita` li jirrispondi iva jew le, inkella fejn hu r-rispett lejn din il-Kamra!

  THE CHAIRMAN: Ħu paċenzja, Onor. Fenech.  Għadna kemm ikkonstatajna fir-rigward tas-Sur Muscat li għandu dritt jagħmel l-istatement tiegħu. Għandhom l-obbligu li jirrispondu ċar u jekk hemm bżonn jagħtu spjegazzjoni, jagħtuha għax l-istess kriterji japplikaw għal kulħadd. (Interuzzjonijiet) Kulħadd irid ikun trattat l-istess. Sur Burlo, il-mistoqsija hija din:  Fil-files ta’ l-NAO għandek dan l-attachment?

  IS-SUR JOHN BURLO: No. 

  THE CHAIRMAN:  Fil-files ta’ l-NAO m’għandekx dan l-attachment.

  IS-SUR JOHN BURLO: No.
  ONOR. AUSTIN GATT:  Għaliex ma staqsejtx lill-Parlament għall-kopja ta’ dan ir-rapport? 

  IS-SUR JOHN BURLO: Aħna staqsejna direttament lill-foreign affairs biex jagħtuna kopja anzi, tar-rapport kollu li sar minn Ms Catania. 

  ONOR. AUSTIN GATT:  Billi l-awditur hu uffiċjal tal-Parlament għaliex m’użax is-sors privati tiegħu stess, aktar u aktar meta dan il-każ kollu qam fuq dan ir-rapport li tpoġġa fuq il-Mejda tal-Parlament u ġie diskuss jew ta l-inizju minn din il-Kamra?

  IS-SUR JOHN BURLO: Naturalment f’dak ir-rapport hemm il-findings ta’ l-espert li qabbdu l-foreign affairs. Aħna ridna d-dettalji ta’ dak ir-rapport u lilna ma ġiex mogħti dak. 

  ONOR. AUSTIN GATT:  Mela jien se nitlob biex il-karti kollha konnessi ma’ din l-investigazzjoni jitpoġġew għad-disposizzjoni ta’ dan il-kumitat ħalli nivverifika l-istatement li għadu kemm għamel. 

  THE CHAIRMAN:  Ma naħsibx li hemm oġġezzjoni li dan jitqiegħed hawn biex jiġi vverifikat. Niffissaw xi ħin illejla biex jinġabulek u tkun tista’ tarahom? Intom għandkom xi ħin li jistgħu jinġiebu dawn id-dokumenti biex ikun jista’ jivverifikahom anke qabel is-seduta tal-lejla? 

  ONOR. AUSTIN GATT:  M’hemmx għalfejn nivverifikahom qabel is-seduta tal-lejla, basta jkolli l-opportunita` li nivverifikahom. 

  THE CHAIRMAN:  Mela fil-każ id-dokumenti tagħkom jinġiebu hawnhekk, jitpoġġew taħt il-kustodja ta’ l-iSpeaker - informaw lill-iSpeaker - ħalli jkunu fir-responsabbilita` u l-kustodja tiegħu, biex imbagħad min ikun irid ikun jista’ jmur u jivverifikahom.

  Is-SUR JOHN BURLO: Meta qed tgħid id-dokumenti tagħna, jiġifieri li ġibna aħna mill-foreign affairs? 

  THE CHAIRMAN: Dokumenti li għandkom in konnessjoni ma’ din l-investigazzjoni.  

L-Onor. Brincat.

  ONOR. LEO BRINCAT:  Kif hawn is-Sur Naudi preżenti hawnhekk, jien dan ir-rapport flejtu bir-reqqa kollha u nnotajt ovvjament il-kummenti li għamlet is-Sinjorina Anna Catania.  Meta intom kontu qed tikkompilaw ir-rapport u hija ħarġet b’argumenti - call them what you like, tekniċi or whatever - fejn iġġustifikat il-qabża fil-kuntratt minn Lm11,600 għal Lm36,000, intom qed tgħidu li ntalbet l-għajnuna tas-Sinjorina Catania - qed nikkwota mir-rapport tiegħek - dawn il-workings tagħha hi ssottomettiethom f’forma ta’ a formal written report, jew tatkom, biex ngħid hekk, id-dettalji a voce?

  IS-SUR GAETAN NAUDI:  Is-Sinjorina Catania l-ewwelnett kienet preżenti meta s-Sur Mifsud u jiena konna tkellimna mas-Sur Cassar tas-Cyberspace.   Naturalment hija kienet qiegħda tassisti għall-intervista li aħna għamilna, imbagħad sussegwentement jiena u s-Sur Mifsud konna ltqajna magħha u ddiskutejna dak kollu li hemm miktub fir-rapport tagħna verbalment magħha.

  ONOR. LEO BRINCAT: Jiġifieri inti tikkonferma li għalkemm hi tatkom ir-reazzjoni teknika tagħha, at no stage ma ssottomettiet rapport bil-miktub lilkom. Iva jew le?

  IS-SUR GAETAN NAUDI: Bil-miktub lilna, le.

  ONOR. LEO BRINCAT: OK.

  THE CHAIRMAN: L-Onor. Abela.

  ONOR. ANTHONY ABELA (Segretarju Parlamentari): Lis-Sur Galea direttament.  Kif semma diġa` l-Ministru hawnhekk, x’inhi l-idea li b’investigazzjoni ta’ dan it-tip li tant dehret li se tikber, inti jew il-personnel tiegħek ma tlabtux lill-Parlament jagħtikom kull dokument li seta’ kellu f’dan ir-rigward? (Interuzzjonijiet) Mhux inti, jekk jogħġbok, lis-Sur Galea qed nistaqsi.

  IS-SUR JOSEPH G. GALEA:  Peress li jiena lill-bord qabbadtu u tajtu l-fakulta` biex jagħmel din l-investigazzjoni, naħseb domanda bħal din ikolli nirriferiha lill-manager li kien qiegħed ireġi din l-investigazzjoni.

  THE CHAIRMAN: Bir-rispett kollu, nagħmel rimarka fuq din. Sur Awditur, hawnhekk qegħdin nitkellmu fuq dokument li tpoġġa fuq il-mejda tal-Kamra u naħseb li huwa ġust li l-Onor. Abela jistaqsi għaliex l-ewwel punt inizjali li titlob dak id-dokument li jixpruna u jimmotiva l-investigazzjoni neċessarja, għax effettivament fuqu … Issa hija kwestjoni ta’ proċedura u m’iniex qed ngħid li hemm xi kwestjoni ta’ malafede, imma ċertament jekk hemm investigazzjoni xprunata min-naħa tal-Parlament, min-naħa ta’ dan il-Kumitat, l-ewwel proċedura hi li jintalab dak id-dokument.

  ONOR. ANTHONY ABELA: Jiġifieri li qed ninsiti fuqu jien huwa, kif qed jgħid anke ċ-Chairman, jekk il-bażi kollha, il-punt tat-tluq, ir-raison d’être kollu ta’ għalxiex tlaqt għal din l-investigazzjoni, huwa bbażat fuq nofs dokument ...

  THE CHAIRMAN: Nikkorreġik, mhux nofs dokument. Kien hemm item ta’ investigazzjoni li kienet relatata ma’ dokument wieħed, imma mhux nofs dokument, ħalli nkunu preċiżi.

  ONOR. ANTHONY ABELA: Alright, fuq item li, fl-opinjoni tiegħi, tagħmel differenza bażilari fuq l-iskop kollu ta’ dan l-eżami … Jiddispjaċini imma naħseb li d-dipartiment, jew sejjaħlu li trid, took off on the wrong foot u allura seta’ kien totalment żgwidat fil-mod ta’ kif ħadem ir-rapport.

  IS-SUR JOHN BURLO: Mr Chairman, dawk huma l-findings tas-Sur Naudi.  Issa whether we gave it weight or not, aħna tlabna anke …  Aħna għandna l-investigazzjoni tagħna, tlabna l-guidelines mill-PAC u mxejna minn hemm.

  THE CHAIRMAN: Sur Burlo, don’t confuse the issues.  Issa nagħmillek mistoqsija speċifika.  L-issue hija li proċeduralment, jekk hemm dokument tal-Parlament, it-talba inizjali - ħalli mbagħad terġa’ titlob l-istess dokument minn sorsi oħra – trid tkun ta’ dak li ġie ntavolat għax huwa uffiċjali.  Din il-ħaġa tidher li ma saritx, forsi bi żvista u mhux b’intenzjoni. 

Issa li rajtu dan l-attachment li hemm mar-rapport tas-Sur Naudi u qegħdin tevalwawh, nista’ nistaqsikom x’inhi l-opinjoni tagħkom dwar iż-żewġ kuntratti, ħalli forsi dan il-punt nikkjarifikawh?  Wara li għandkom l-attachment nistgħu naraw jekk dak il-punt jistax jiġi identifikat u eżawrit?

  IS-SUR JOHN BURLO:   Hawn is-Sur Borg u naħseb li jista’ jagħti l-opinjoni tiegħu.

  IS-SUR LOUIS BORG:  Fir-rapport li għamilt jiena stess semmejt ukoll il-programmi, il-features u jiena l-unika ħaġa li ma nistax ngħid hija dwar il-features għax sarux 30, 20, 10, 5 jew ma sar xejn ma nistax ngħid.  U l-prezz tagħhom ivarja għax tista’ tagħmel programm ta’ nofs siegħa u jiswielek Lm1,000 u tista’ tagħmel programm ta’ nofs siegħa u jiswielek Lm300 jew Lm100. 

  ONOR. TONIO FENECH: Pero` tammetti li din hija xi ħaġa fundamentali bħala effort ta’ xogħol li allura jimplika ħlas għalih?

  IS-SUR LOUIS BORG: Jiena min-naħa tiegħi fir-rapport ktibtha, imma fil-kuntratti m’hijiex imniżżla. 

  ONOR. TONIO FENECH: Pero` fl-interview aħna smajna lis-Sur Cassar issemmilek proprju dan il-punt.

  IS-SUR LOUIS BORG: U ktibtu jiena fir-rapport ukoll.

  ONOR. TONIO FENECH: … u qallek li wieħed jista’ jmur jivverifika l-website u jara xi kwalita` ta’ features huma. Din il-verifika saret?

  IS-SUR LOUIS BORG: Jiena kelli l-affarijiet fl-2005, mentri dan ix-xogħol sar fl-2003.

  ONOR. AUSTIN GATT: Ħalli naraw nistgħux nikkonkludu hekk, għax inkella nibqgħu nduru magħha din u ma naslu qatt.  Indipendentement ta’ min hu tort li ma talabx informazzjoni tajba eċċ., indipendentement jekk intom fhimtuhx sew lis-Sur Cassar fl-interview li hu kien qed jispjega, li kienu differenti minkejja li miktubin l-istess, illum, well knowing li ma rajtx jekk dan li huwa claimed mis-Sur Cassar ġarax, fuq il-karta biss, jekk din li tak is-Sur Cassar u l-oħra li kienet attached mar-rapport, li kieku dawn verament saru, kienu jiġġustifikaw differenza fil-prezz? Daqshekk biss, li kieku verament saru.

  IS-SUR LOUIS BORG: L-ammonti ma nafx kemm huma.

  ONOR. AUSTIN GATT: Le, alright. Imma li kieku verament saru, kif inhu claimed, bla ma taf li saru, kienu jiġġustifikaw li xi ħadd jitlob differenza fil-prezz?  Tista’ tgħidli le wkoll, imma qed nipprova nagħmilha bl-iktar mod sempliċi.

  THE CHAIRMAN: Naħseb il-mistoqsija li qed jagħmillek hija din.  Inti l-bieraħ għidtilna li ma kienx hemm differenza bejn iż-żewġ kuntratti fuq l-evidenza li kienet quddiemek.  Illum, fuq l-evidenza li ġiet ippreżentata u li qed nagħmlu riferenza għaliha, għadek issostni l-istess punt u l-istess pożizzjoni?  

  IS-SUR LOUIS borg:  Id-differenza hija totalment differenti.

  THE CHAIRMAN: Hija totalment differenti.

  ONOR. AUSTIN GATT: Imma allura ġustifikat li titlob aktar flus? Kieku qed tagħmel ix-xogħol inti …

  IS-SUR LOUIS BORG: Jekk jiena jkolli l-ewwel kuntratt u għandi t-tieni kuntratt …

  ONOR. AUSTIN GATT: Segwini, mhux hekk qed ngħidlek.  Insa l-kuntratti.  Illum li għandek dawn iż-żewġ listi ġodda quddiemek - illum biss tafha din, 26th July - waħda li tak il-bieraħ is-Sur Cassar u l-oħra li kienet attached mar-rapport tas-Sur Naudi, assumendo li dawn kienu fil-kuntratt – ipotetika d-domanda biss – kont tgħid li l-kuntratt huwa tajjeb?

  ONOR. TONIO FENECH: Li kien jiswa aktar mill-valur oriġinali ta’ l-ewwel kuntratt?

  ONOR. AUSTIN GATT: “Kieku” qed ngħidu, mhux qed ngħidu li ġara hekk, biex forsi nagħlquha din.

  IS-SUR LOUIS BORG: Jiswa iktar żgur, imma l-ammont ma nistax ngħidlek kemm hu.   

  ONOR. AUSTIN GATT: U mhux ovvja, dak kollox! (Interruzzjonijiet) Imma ma tistax tgħid kemm hu l-ammont għax ovvjament ma tafx il-kontenut imbagħad x’kien.

  THE CHAIRMAN: Mela għall-preċiżjoni qiegħed tgħid li jiswa aktar żgur, pero` ma tistax tikkonstata kemm għandu jkun il-prezz u l-valur tiegħu.

  IS-SUR LOUIS BORG: Eżattament.

  ONOR. AUSTIN GATT: Naqblu perfettament, case closed.

  THE CHAIRMAN:  Hemm iktar mistoqsijiet dwar dan il-punt jew xi kjarifika min-naħa ta’ l-awditur fid-dawl ta’ dan li ħareġ issa quddiem il-kumitat.  Jekk l-awditur iridx jagħmel xi kjarifika jew xi statement. 

  IS-SUR JOHN BURLO: Mr Chairman, kif hawn is-Sur Naudi u anke s-Sur Muscat … (Interruzzjonijiet)

  ONOR. TONIO FENECH:  Inti mhux tagħmel investigazzjoni qiegħed,  imma tikkjarifika.

  THE CHAIRMAN: Le, jagħmel il-kjarifika imbagħad jekk ikun hemm bżonn nitolbu kjarifika minn persuna oħra.

  IS-SUR JOHN BURLO:  OK, xejn. 

  THE CHAIRMAN: No further questions, no further clarifications. Jiġifieri intom qegħdin taċċettaw bħala awditur dak li għadu kif ġie asserit min-naħa ta’ l-espert tagħkom dwar dawn iż-żewġ kuntratti.  Yes or no?
  IS-SUR JOSEPH G. GALEA: Kif qal l-expert ikollna noqogħdu fuqu, dawn huma affarijiet ta’ l-expert  mhux tagħna.  

  THE CHAIRMAN:  OK, taċċettahom.

  IS-SUR JOSEPH G. GALEA: Jekk m’hemmx kif jikkwantifika imma qed jgħid li d-differenza hija reali hemmhekk, hemm differenza fil-prezz.

  THE CHAIRMAN: Mela tikkonfermaw jew taċċettaw l-opinjoni li ta l-espert imqabbad minnkom. 

Is-Sur Borg irid jagħmel kjarifika.

  IS-SUR LOUIS BORG: Ma nistax nifhem x’qed jiġri bħalissa. (Interruzzjonijiet) (Għajjat) Biex inkun ċert minn dak li qiegħed ngħid jiena jiġifieri.

  THE CHAIRMAN:  Sur Borg, inti l-espert, issa jekk l-espert lanqas jaf x’qed jiġri, aħseb u ara min qed jismagħna! Bir-rispett kollu dak huwa kumment li naċċettah minn tifel ta’ ħames snin, imma ma naċċettahx minn persuna li jippreżenta ruħu bħala espert. U qed ngħidha bl-ikbar serjeta`.  Jien qed ngħidlek “ara x'qegħdin ngħidu” u kkwotajt kollox jiena u inti qbilt miegħi.  Inti qed tgħid li dak l-attachment li kien hemm mar-rapport Naudi qatt ma rajtu ħlief illum.  
  IS-SUR LOUIS BORG: Iva.

  THE CHAIRMAN:  Mela per konsegwenza, x'ħin illum ġie dak l-attachment tar-rapport Naudi u segwejtu, inti qed tikkonferma li fid-dawl ta' dak li kien hemm f'dak ir-rapport, ta' l-attachment, hemm differenza bejn contract 1 u contract 2 li tiġġustifika żieda fil-prezz.  Naqblu dwar dan?  

  IS-SUR LOUIS BORG: Iva.

  THE CHAIRMAN:  Iva, qed naqblu, pero` ma tistax tikkwantifika kemm kellha tkun iż-żieda.  

  IS-SUR LOUIS BORG:  Naqbel mija fil-mija.

  THE CHAIRMAN:  Li ż-żieda hija ġustifikata naqblu, pero` jekk għandhiex tkun tliet darbiet iktar ma nafux u ma tistax tgħid.  

  IS-SUR LOUIS BORG:  Naqbel mija fil-mija.

  THE CHAIRMAN:  U l-Awditur qed jaqbel ma' dak li qed jgħid l-espert tiegħu.  Jekk m'hemmx mistoqsijiet aktar dwar dan il-punt, naħseb li dan il-punt huwa eżawrit u nistgħu kemm lis-Sur Cassar u kemm lis-Sur Borg inħalluhom imorru fuq ix-xogħolhom.  (Interruzzjonijiet)

L-Onor. Brincat, għandek xi mistoqsijiet iktar lis-Sur Cassar?  Mela nitolbok tagħmilhomlu.

  ONOR. LEO BRINCAT:  Għandi mistoqsijiet għas-Sur Cassar.  Naħseb li s-Sur Borg ma jidħolx fihom għax huma aktar relatati mar-relazzjoni kummerċjali li kellu mal-VOM.  Jiġifieri ma jidhirlix li huma mistoqsijiet li jirrikjedu opinjoni teknika min-naħa tas-Sur Borg.  

  THE CHAIRMAN:  Mela sakemm neżawrixxu l-punt kollu ta' dawn iż-żewġ kuntratti, jibqgħu ż-żewġ xhieda.  

  ONOR. LEO BRINCAT:  Ma nsibx diffikulta.  Sur Cassar, meta twaqqfet eżattament il-kumpannija Cyberspace Design?  

  IS-SUR ANTHONY CASSAR:  Il-kumpannija jisimha Cyberspace Solutions Limited.  Cyberspace Design huwa t-trading name ta’ business tiegħi li kont noperah bħala sole trader, bil-VAT number dak iż-żmien.

  ONOR. LEO BRINCAT:  Meta twaqqfet?  

  IS-SUR ANTHONY CASSAR:  Ma niftakarx bl-amment meta twaqqfet.  Jidhirli li fil-1st January, 2003.

 ONOR. LEO BRINCAT:  Meta inti dħalt f'negozjati mas-Sur Muscat fuq il-kuntratt tal-VOM, innegozjajt miegħu bħala Cyberspace Design jew bħala Cyberspace Solutions?  
  IS-SUR ANTHONY CASSAR:   Inizjalment bħala Cyberspace Design.

  ONOR. LEO BRINCAT:  Sewwa.  U meta saret it-transizzjoni jew l-establishment tal-kumpannija ġdida Cyberspace Solutions?

  IS-SUR ANTHONY CASSAR:  Jidhirli half-way through the second contract.  

  ONOR. LEO BRINCAT:  Meta inti dħalt f’contractual agreement mal-VOM - ovvjament m’iniex se nidħol fl-affarijiet professjonali tiegħek - kellek client base wiesgħa inti?

  IS-SUR ANTHONY CASSAR:  Iva, kelli kemm klijenti mil-lat ta' web design u anke klijenti mil-lat ta' networking.

  ONOR. LEO BRINCAT:  U kemm kellek impjegati miegħek full time dak iż-żmien?

  IS-SUR ANTHONY CASSAR:  Dak iż-żmien kelli wieħed jew tnejn.

  ONOR. LEO BRINCAT:  Billi inti kellek ix-xogħol tal-VOM qed jimpenjak, kif irnexxielek tlaħħaq max-xogħol tal-klijenti varji l-oħra li kellek?

  IS-SUR ANTHONY CASSAR:  Fi żmien l-ewwel kuntratt, l-impenji tagħna mal-VOM kienu pjuttost ridotti u għalhekk hemm differenza bejn l-ewwel u t-tieni kuntratt.  Ovvjament kelli manpower biżżejjed biex inlaħħaq mal-bżonnijiet kemm tal-VOM kif ukoll ma' klijenti oħra.

  ONOR. LEO BRINCAT:  Jiġifieri xi kemm kellek manpower?

  IS-SUR ANTHONY CASSAR:  Meta, fl-ewwel jew fit-tieni kuntratt?  

  ONOR. LEO BRINCAT:  Fil-bidu, waqt l-execution ta' l-ewwel kuntratt u waqt l-execution tat-tieni kuntratt.

  IS-SUR ANTHONY CASSAR:  Fil-bidu ta' l-ewwel kuntratt jidhirli li konna tnejn jew tlieta.  Fit-tieni kuntratt konna żdidna ħamsa jew sitta.

  ONOR. LEO BRINCAT:  Meta ġejt biex tingaġġa lit-tifel tas-Sur Muscat, fuq liema kriterju ngaġġajtu?

  IS-SUR ANTHONY CASSAR:  Fuq il-kriterju li bażikament at a certain point bħala business kellna bżonn inżidu n-nies, kont bdejt infittex nies li kellhom esperjenza anke f'networking jew kienu kwalifikati u kont naf li Mariano Muscat kien anke qed isegwi diploma jew degree course f'networking u kellu xi esperjenza on those lines. Kont għamiltlu interview u kellimtu u ħsibt li nista' ndaħħlu miegħi.

  ONOR. LEO BRINCAT: U x'wasslek biex ittemm l-ingaġġ tat-tifel tas-Sur Muscat piu o meno fl-istess żmien li fih intemm l-execution tal-kuntratt għall-VOM? 

  IS-SUR ANTHONY CASSAR:  Fil-fatt it-termination tat-tieni kuntratt waslet għandna fi żmien ġimgħa.  Jiġifieri within a week aħna spiċċajna mingħajr it-tieni kuntratt.  Huwa fatt li l-VOM għalina kien klijent prinċipali, wieħed mill-kbar, u allura li f'daqqa waħda tispiċċa mingħajr wieħed mill-klijenti l-kbar tiegħek, ridna nagħmlu ċerta ristrutturar.  U għal dik ir-raġuni li lil Mariano Muscat kont tlabtu li minflok jibqa' fid-dipartiment tad-development & design, jidħol fis-sales, biex anke nġibu xogħol ieħor u l-kumpannija tibqa' għaddejja mingħajr diffikultajiet.  

  ONOR. LEO BRINCAT: Jiġifieri jekk qed nifhmek sew, inti qed tgħid li għalkemm kellek client base wiesgħa, il-laħma tax-xogħol tiegħek kien ix-xogħol li kellek għaddej at that stage – m’iniex qed nitkellem fuq illum - mal-VOM.  

  IS-SUR ANTHONY CASSAR:  Dak iż-żmien, meta l-kuntratt twaqqaf ħesrem, kelli nieħu ċerti deċiżjonijiet biex il-kumpannija ma tħossx interferenza bejn ...

  THE CHAIRMAN:  Kjarifika, Sur Cassar.  Inti għedt li fit-tieni kuntratt li kien għaddej mal-VOM kellek madwar sitta jew sebgħa min-nies jaħdmu miegħek?

  IS-SUR ANTHONY CASSAR:  Meta kien hemm it-tieni kuntratt jidhirli li konna sitta.

  THE CHAIRMAN:  Għal kemm irreduċejtu l-workforce meta twaqqaf il-kuntratt?

  IS-SUR ANTHONY CASSAR:  Mariano biss telaq għax ma riedx jifforma parti mis-sales team u bi dritt hu għażel li jkompli l-istudji tiegħu għax ma xtaqx li minn persuna taħdem ...  (Interruzzjonijiet) Dik kienet ir-raġuni.

  ONOR. HELENA DALLI:  Jiġifieri inti qed tgħid li bil-kuntratt tiegħek mal-VOM vis-a-vis il-kumplament tax-xogħol tiegħek, tant kien jeħodlok parti mix-xogħol li meta spiċċa dan il-kuntratt kellek tnaqqas in-nies.

  IS-SUR ANTHONY CASSAR: Le, kien hemm il-fatt li aħna kellna kuntratt ta' tliet snin, allura kelli ċerti projections, ċertu manpower allokat u pjani li dan il-kuntratt se jibqa' sejjer tliet snin.  Notifika li l-kuntratt kien se jitwaqqaf ġiet within a week - jekk wieħed ifittex il-karti meta ntbagħtet lilna n-notifika li se jkollna nieqfu isib li tawna żmien ġimgħa biex nieqfu – u ovvjament kienet deċiżjoni li trid tittieħed dak il-ħin.

  ONOR. HELENA DALLI:  Jiġifieri inti qed tgħid li l-bulk tax-xogħol tiegħek kien fil-VOM, jiġifieri ma tantx kellek kuntratti oħrajn għax kieku kont iżżommhom in-nies.

  IS-SUR ANTHONY CASSAR:   Jien m'iniex qed ngħid li keċċejt in-nies.  Jiena tlabt lin-nies jimmuvjaw minn dipartiment għal ieħor, imbagħad dak li jkun m'aċċettax ...

  ONOR. HELENA DALLI:  Imma l-waqfien tal-kuntratt tant affettwak li kellek tirristruttura l-kumplament tal-workforce tiegħek.

  IS-SUR ANTHONY CASSAR:  Ma naħsibx li dak ...  Jekk ma nagħtix kas ... (Interruzzjonijiet)

  THE CHAIRMAN: L-Onor. Brincat.

  ONOR. LEO BRINCAT:  Sur Cassar, qabel ma dħalt għall-biċċa xogħol tal-VOM, ġieli għamilt xogħol ta' konsulenza għal kumpanniji oħrajn?  Mhux bħala kuntrattur, bħala konsulent qed ngħid.

  IS-SUR ANTHONY CASSAR:  Iva.

  ONOR. LEO BRINCAT: Għalkemm jirriżulta minn parliamentary questions li għamilt jiena li f'dawn l-aħħar snin jidher li kellek xogħol għal xi enti governattivi jew parastatali, ġieli kellek xi xogħol għal xi kumpanniji governattivi jew parastatali qabel ma inti għamilt ix-xogħol tal-VOM?

  IS-SUR ANTHONY CASSAR:  Naħseb li ħareġ ukoll mill-parliamentary questions li x-xogħol ta' Cyberspace Solutions bħala kumpannija f'dawn l-aħħar ħames snin għas-settur pubbliku, għalkemm kien hemm xogħlijiet, jammonta għal persentaġġ żgħir ħafna tax-xogħol tal-kumpannija.  Il-kumpannija rnexxielha tikber u tespandi mhux bis-saħħa ta' kuntratti mas-settur pubbliku imma għax bnejna tajjeb fis-servizz privat.

  ONOR. LEO BRINCAT:  Ħalli nkun ċar.  M'għandi l-ebda intenzjoni nitfa' dell fuq il-kompetenza tagħkom jew fuq il-client base privata tagħkom.  Dik lanqas hija domain tagħna hawnhekk.  Li xtaqt inkun naf biss huwa li għalkemm jirriżulta minn  domandi li għamilt jien stess li f'dawn l-aħħar snin intom ħadtu xogħol ta' diversi enti governattivi - ma niftakarx bl-amment għax m'għandix hawnhekk – sa meta għamiltu x-xogħol ta' konsulenza u xogħol kuntrattwali għall-VOM,  jiġifieri meta bdejtu fl-2001 jew whatever, qattx kellkom, qabel il-VOM, xogħol ta' konsulenza jew xogħol kuntrattwali għal xi azjenda li fiha kellu shareholding il-gvern.  

  IS-SUR ANTHONY CASSAR:  Le.

  ONOR. LEO BRINCAT:  Sur Cassar, nixtieq issa nirriferi għal xi ħaġa li rriferejt għaliha l-bieraħ imma ma kellniex documentation u ċċirkolawilna dalgħodu l-uffiċċju ta' awditur.  Qed nirriferi għall-attivita` jew party, ma nafx x'kien, li sar f'lukanda lokali għall-funzjoni tal-VOM.  Inti tiftakar għal liema attivita` qed nirriferi?

  IS-SUR ANTHONY CASSAR:  Dik l-attivita` hija relatata ma' l-attivita` ta' l-“Odyssey”.

  ONOR. LEO BRINCAT:  L-Odyssey x'kienet?  Il-cruise tal-Mediterran kien dan?

  IS-SUR ANTHONY CASSAR:  Jekk tixtieq tistaqsi fuq l-attivita` ta' l-Odyssey, ma kenitx attivita` diretta ta' l-ICT department imma attivita` tal-VOM.  Ma nafx jekk iridx jispjega fuqha hu.

  ONOR. LEO BRINCAT:  Ippermettili ninterrompik.  Inti ġejt inkarigat - nimmaġina mis-Sur Muscat - biex torganizza din l-attivita` li saret f'lukanda.  Mir-receipts li għandna hawnhekk jidher l-ewwelnett kulma hemm miktub hu “hotel accommodation - Lm640”.  La hemm kopji ta' receipts tal-lukanda nnifisha, la hemm dettalji tal-lukanda nnifisha, jiġifieri specifications tagħha u lanqas hemm dettalji dwar il-persuni li attendew għal din l-attivita`.  Allura kif qbadt ...

  IS-SUR ANTHONY CASSAR:  Nista' nispjega.  L-attivita` hija relatata mal-proġett ta' l-Odyssey li kien daħal bħala partner fih il-VOM bħala l-partner Malti.  Dan kien proġett ta' l-Unjoni Ewropea fejn dan il-vapur tal-gwerra kellu xi nies atturi fuqu u kien qed idur il-Mediterran.  Din hija l-informazzjoni fuq il-proġett in ġenerali.  

L-attivita` li qiegħda msemmija hemmhekk ta’ hotel accommodation dħalna fiha aħna għax meta kellu jasal dan il-vapur, xi jumejn qabel, il-managing director kien ċempilli u qalli li dawn l-atturi, jew x'kienu, li kienu fuq il-vapur kellhom bżonn accommodation for one night, ingħatajna budget ta' xi Lm6 jew Lm7-il ruħ - qed ngħid roughly imma żgur li ma kienx iktar minn Lm10 - u ntlabt biex malajr kemm jista' jkun b'dak il-budget nara kif nagħmel u nsibilhom accommodation ġo xi hotel 2-star.  Jiġifieri dik kienet, ma kenitx xi attivita`, jidhirli li lanqas breakfast ma kien inkluż.

  ONOR. LEO BRINCAT: Imma inti, bħala IT specialist, kif assumejt ir-rwol ta' booking clerk ta' xi ħaġa, biex ngħid hekk ...

  IS-SUR ANTHONY CASSAR:  Lili ċempilli l-managing director u staqsieni jekk nistax insib accommodation overnight għal dawn il-persuni.

  ONOR. LEO BRINCAT:  Imma dik hija pertinenti mar-rwol tiegħek fil-kumpannija?

  IS-SUR ANTHONY CASSAR:  Lili talabni servizz u jien rajt kif għamilt biex naqdih.

  ONOR. LEO BRINCAT: Imma għaliex meta inti ssottomettejt l-invoice, minflok ma rranġajt ...  L-ewwelnett hija totalment inaċċettabbli li tiġi mqabbad tagħmel dan ix-xogħol - imma dik hija r-responsabbilta` tas-Sur Muscat u mhux tiegħek, għax inti ġejt mitlub tagħmel dan - imma jien nixtieq inkun naf kif, ġaladarba ġejt imqabbad biex torganizza din l-attivita`, minflok ma rranġajt biex il-lukanda konċernata tagħmel invoice lill-VOM, għamlet invoice lilek u inti ma ppreżentajtx invoice tal-lukanda.  Kulma għandna hawnhekk huwa Odyssey expenses, total ta' Lm876, li Lm640 minnhom huma hotel accommodation for the 9th of July, mingħajr ma hemm kopja ta' l-invoice jew dettalji dwar il-lukanda fejn saret l-attivita`.  

Tista' twieġeb id-domanda tiegħi oriġinali, jiġifieri fejn saret l-attivita` u kemm kien hemm persuni involuti bejn wieħed u ieħor?  

  IS-SUR ANTHONY CASSAR:  Jidhirli li bejn wieħed u ieħor kien hemm 70 ruħ. 

  ONOR. LEO BRINCAT:  U dawn kienu kollha barranin? 

  IS-SUR ANTHONY CASSAR:  Iva.
  ONOR. LEO BRINCAT:  U l-lukanda fejn kienet?

  IS-SUR ANTHONY CASSAR:  Ma niftakarx bl-amment, pero` kienet xi 2-star jew 3-star.  

  ONOR. LEO BRINCAT:  Ma tantx hija aċċettabbli din l-ispjegazzjoni.  Jien kont nippretendi l-ewwelnett li meta inti kklejmjat l-expenses kont twaħħal l-irċevuta tal-lukanda u t-tieni nett, li tgħid li ma tiftakarx, naħseb li hija inqas aċċettabbli meta inti stess personalment, fuq istruzzjonijiet tas-Sur Muscat, għamilt l-arranġamenti.

  IS-SUR ANTHONY CASSAR:  L-istruzzjonijiet kienu li ngħatajna budget per head, li kif għedtlek kien ta' madwar Lm6 jew Lm7 kull persuna u mxejna miegħu.

  ONOR. LEO BRINCAT:  Jiddispjaċini, pero` l-ispjegazzjoni m'hijiex aċċettabbli.  Jiena nippretendi li at a point in time inti suppost kellek dettalji dokumentati, suppost inti ppreżentajt ir-receipts tal-hotel - hekk l-affarijiet isiru bis-serjeta` - lill-VOM.  U jien niskanta kif is-Sur Muscat qabad u għamel nota lil xi ħadd “Maria” u qalilha "Please issue payment as per above", mingħajr ma kellu documentary evidence tal-hotel accommodation li saret u t-tieni nett jien nippretendi li inti tgħidilna ċar u tond liema kienet il-hotel ħalli forsi aħna nagħmlu l-indaġini tagħna.  

  ONOR. HELENA DALLI:  Sur Cassar, għaliex ma ppreżentajtx l-invoice tal-hotel  jekk jogħġbok?

  IS-SUR ANTHONY CASSAR:  Aħna ppreżentajna l-invoice tagħna fuq ix-xogħol li konna ntlabna biex nagħmlu.

  ONOR. HELENA DALLI:  Imma fuq l-invoice tiegħek tista' tikteb li trid!  

  IS-SUR ANTHONY CASSAR:  Din hi l-invoice tagħna u tajt spjegazzjoni ta' kemm nies kien hemm involuti.

  ONOR. HELENA DALLI:  Imma jekk inti bgħatt in-nies f'hotel, żgur li ħarġet l-invoice tal-lukanda.  Tista' tgħidilna fejn spiċċat din l-invoice u għaliex m'hijiex hawn?

  IS-SUR ANTHONY CASSAR:  Naħseb li hemm rapport fl-accounts tal-kumpannija.  

  ONOR. HELENA DALLI:  Għaliex m'hijiex qiegħda hawnhekk?

  IS-SUR ANTHONY CASSAR:  Għax l-invoice tagħna hija din li turi t-totali.

  ONOR. HELENA DALLI:  Imma aħna mhux fl-invoice tiegħek interessati, fl-invoice tal-hotel.  It-taxpayers money għand il-hotel marru.  Mela għall-akkontabilita` u t-trasparenza jenħtieġ li lill-poplu Malti nuruh liema hotel tħallset.

  THE CHAIRMAN:  Sur Cassar, jiġifieri inti ma bgħattha qatt l-invoice tal-lukanda.

  IS-SUR ANTHONY CASSAR:  Din hija l-invoice tagħna.

  ONOR. AUSTIN GATT:  Mr Chairman, naħseb li qegħdin induru ma' problema li hija komuni ħafna fil-kummerċ.  Jekk inti tuża intermedjarju, hu x’inhu, normalment l-invoice ta' l-intermedjarju tieħu għar-raġuni sempliċi li jekk inti għandek intermedjarju, mhux se jurik l-invoice oriġinali għax ikun għamel il-commission fuqha.  Jiġifieri l-argument m'huwiex dan.  Jien naħseb li d-domanda korretta ħafna ta' l-Onor. Brincat m'hijiex rigward l-invoice - jiena qatt ma stennejt l-invoice tal-hotel - imma li jivverifika liema hotel kienet.

  ONOR. LEO BRINCAT:  Mhux hekk biss.  Jiena nippreżumi, Sur Cassar, li meta inti tajt dan is-servizz - kif jagħmel kwalunkwe bniedem ieħor fin-negozju - inkludejt loading ta' xi consultancy fee jew professional fee tiegħek talli kkordinajt din l-attivita`. Għandek amment, mit-total ta' Lm876 kemm kienet il-fee tiegħek għal dan l-eżerċizzju li għamilt inti f'isem il-VOM?  

  IS-SUR ANTHONY CASSAR: F'dan l-eżerċizzju kellna budget stipulat mill-management kemm għandna nonfqu per head.

  ONOR. LEO BRINCAT:  Jiddispjaċini.  Kien x'kien il-budget per head li allokalek is-Sur Muscat, inti naħseb li m'għamiltux bħala att ta' karita`.  Naf li intom għandkom fiduċja għamja f'xulxin, imma naħseb li m'għamiltux bħala att ta' karita` lill-VOM.  Jiena rrid inkun naf kemm ħadt flus inti għas-servizzi tiegħek mill-Lm876 - li kellek dritt titħallas għalihom la ġejt imqabbad bħala intermedjarju - għax-xogħol intermedjarju li inti għamilt għall-VOM fuq istruzzjonijiet diretti tas-Sur Muscat.  Dak li rrid inkun naf.

  IS-SUR ANTHONY CASSAR:  Ma niftakarx.

  ONOR. LEO BRINCAT:  M'hijiex aċċettabbli lanqas.

  THE CHAIRMAN:  Il-budget tiegħek għedt li kien Lm6 per person.  

  IS-SUR ANTHONY CASSAR:  Meta għedt Lm6 lanqas din l-invoice ma kelli quddiemi dak il-ħin, pero` żgur li kien inqas minn Lm10.

  ONOR. LEO BRINCAT:  Mr Chairman, nixtieq li jiġi rreġistrat il-fatt li s-Sur Cassar la jiftakar kemm żamm consultancy fee u lanqas biss jiftakar il-lukanda li fiha ġiet organizzata l-attivita`.  Nixtieq li jiġi recorded dan.

  IS-SUR ANTHONY CASSAR:  Nista’ nfittex.

  THE CHAIRMAN:  Sur Cassar, inti għedt li l-budget kien ta' Lm6 per person, pero` ntlabt ...

  IS-SUR ANTHONY CASSAR:  Fil-bidu li bdejt nispjega x'kien il-każ għedt li kien hemm ammont sostanzjali ta' nies fiha u kien hemm budget ta' madwar Lm6 jew Lm7, pero` minn din il-kopja ta' l-invoice qed nara li kien Lm8.70 u Lm12.20.

  THE CHAIRMAN:  Għal din il-mistoqsija ġejt biex nikkjarifikaw dan il-punt.  Jekk il-budget kien ta' dan l-ammont - għax mal-ewwel ftakart li kien ta' bejn Lm6 u Lm7 - imma issa speċi qed ngħidu li ta' 50 persuna kien Lm8.70 bed and breakfast u l-oħra kien ta' Lm12.20, jiġifieri hemm ammont sotanzjali.  Id-differenza - din hija l-mistoqsija li qed issir - ... 

  IS-SUR ANTHONY CASSAR:  L-ammont ta’ Lm6, Lm7 kien ammont li tfajtu “hekk”.  Li naf hu li kien ammont żgħir, jiġifieri mhux Lm50 jew Lm80 per head.
  THE CHAIRMAN:  Jiġifieri din l-invoice ma tittoppjax commission fuqha tas-servizzi tiegħek?  Naħseb li din hi l-mistoqsija li qed issir.  Iva jew le?

  IS-SUR ANTHONY CASSAR:  Ma naħsibx li kien hemm xi commission rates partikolari fuqha dik.

  THE CHAIRMAN:  U l-lukanda ma tiftakarhiex.

  IS-SUR ANTHONY CASSAR:  Offhand, ma niftakarhiex.

  THE CHAIRMAN:  Iktar mistoqsijiet?  L-Onor. Abela.

  ONOR. ANTHONY ABELA:  Jiena rrid nirriferi għal żewġ affarijiet li semmejna qabel.  Mr Cassar, jien għandi nifhem li inti fil-perijodu bejn meta bdejt għal meta spiċċalek it-tieni kuntratt tiegħek mal-VOM, il-firxa tiegħek tax-xogħol kibret biżżejjed li inti minflok m’erġajt irriduċejt ruħek immedjatament għal tnejn min-nies li kontu qabel, ippruvajt tifrex in-nies l-oħra li kellek jaħdmu miegħek f’setturi oħrajn tax-xogħol tiegħek, iżjed biex issostnilhom l-impjieg tagħhom.  Jiġifieri inti qed tgħid, jekk qed nifhmek sew jiena, li x-xogħol tiegħek kien twessa’ f’binarji oħrajn biżżejjed b’sales u affarijiet oħrajn li inti stajt issostni l-paga ta’ dawn in-nies minkejja li tlift id-dħul tal-VOM.

  IS-SUR ANTHONY CASSAR:  Iva.
  ONOR. ANTHONY ABELA:  Issa fuq din il-biċċa tax-xogħol li inti tqabbadt tagħmel.  Ovvjament wieħed jifhem - kif implika ċ-Chairman - li inti jkollok il-commission tiegħek fuq din il-ħaġa, pero` naħseb li jirriżulta wkoll li l-vapur li kienu fuqu dawn in-nies illoggja ruħu f’Malta.  Jiġifieri għandi nifhem li dawn in-nies ġew trasportati mill-vapur tagħhom għal xi lukanda u lura, jiġifieri wieħed jista’ jivverifika wkoll li dawn in-nies ġew Malta effettivament …

  IS-SUR Anthony Cassar:  Nimmaġina anke li l-VOM għandu l-lista tan-nies ukoll.

  L-ONOR ANTHONY ABELA:  Ma nafx jekk iniex qed nidħol f’xi area protetta minn xi data protection - fil-każ waqqfuni – pero` xtaqt nistaqsi jekk dan il-programm Odyssey li qed issemmi hawnhekk kienx jirrikjedi xogħol min-naħa tagħkom ukoll.

  IS-SUR ANTHONY CASSAR:  Għamilna diversi attivitajiet. (Interruzzjonijiet)

  ONOR. ANTHONY ABELA:  Iva, imma huma ġabu n-nies hemmhekk u din il-ħaġa kellha x’taqsam mal-VOM.  Tajjeb qed ngħid?  Issa parti minn dan il-cruise kollu kienet tirrikjedi xi xogħol li kellu x’jaqsam ma’ servizz ieħor li kontu qegħdin tagħtu intom?  Jiġifieri li qed nistaqsi jien huwa hekk dan setax kien xogħol li jirrifletti ruħu bħala anċillari ma’ xogħol ieħor li intom kontu qegħdin tagħmlu għall-programmi.

  IS-SUR ANTHONY CASSAR:  L-event kellha sservi ta’ promotion anke għall-VOM bħala l-partner Malti.  Jiġifieri l-VOM kien promoted ma’ dawn il-pajjiżi l-oħra.  Saru affarijiet li kienu ta’ promotion għall-VOM, imma mbagħad il-VOM daħal fiha l-iktar bħala organiser.  (Interruzzjonijiet)  Mhux aħna organizzajnih dan, fis-sens li …

  THE CHAIRMAN:  Ma kienx parti mis-servizzi li tagħti inti lill-VOM.

  IS-SUR ANTHONY CASSAR:  Waqt l-events kollha kien hemm forsi xi affarijiet li aħna ħadna sehem fihom, pero` l-proġett kollu kien proġett tal-VOM mhux tagħna.

  THE CHAIRMAN:  Nassumi Ii ma kellux x’jaqsam max-xogħol tiegħek ta’ IT consultant.

  IS-SUR ANTHONY CASSAR:  Mhux direttament.

  ONOR. HELENA DALLI:  Indirettament kif?

  IS-SUR ANTHONY CASSAR:  Indirettament, per eżempju, waqt li konna hemmhekk konna ddisinjajna xi posters li kellhom jintużaw għall-event promoting il-VOM.  (Interruzzjonijiet)  Imma ma ċċarġjajniex apparti; il-managing director kien talabna li jiġi ddisinjat poster jew invit u kien sar, pero` huwa ta’ attivita` tal-VOM mitluba mill-managing director.

  THE CHAIRMAN:  M’hemmx iktar mistoqsijiet u għalhekk naħseb li at this point dan il-punt tal-kuntratti u r-rwol kemm tas-Sur Cassar minn naħa u tas-Sur Borg min-naħa l-oħra ġie eżawrit.

  ONOR. AUSTIN GATT:  Xtaqt nagħmel domanda lill-awditur.  Iktar ‘il quddiem se nidħlu fil-fire-fighting u naħseb hemm ukoll ir-radio software u l-hardware.  Huwa s-Sur Borg ukoll li huwa l-espert?  

  IS-SUR LOUIS BORG:  Iva, għalhekk qiegħed jien.

  ONOR. AUSTIN GATT:  Le, anke għal din qiegħed hawnhekk inti. Fit-tlieta kont espert int!

  IS-SUR LOUIS BORG:  Jien għamilt sena u nofs ...

  THE CHAIRMAN:  Jiġifieri fuq il-fire-fighting u s-security kont inti wkoll bħala konsulent?

  IS-SUR LOUIS BORG:  Iva.

  THE CHAIRMAN:  Mela jkollok tibqa’ hawnhekk.

  ONOR. AUSTIN GATT:  U r-radio uplinks u l-hardware ukoll?

  IS-SUR LOUIS BORG:  Għamiltu wkoll u għandi ċertifikat.

  ONOR. AUSTIN GATT:  Le, aħna biex naraw jekk għandekx tibqa’ hawnhekk billi se niddiskutu dawk.

  THE CHAIRMAN:  Mela inti mitlub tibqa’ hawnhekk.  Jidher li s-Sur Cassar m’għandux għalfejn jibqa’ hawnhekk iktar u għalhekk jista’ jmur.  

Sur Muscat, għandek xi point of order?  

  IS-SUR RICHARD MUSCAT (Ambaxxatur ta’ Malta fl-Irlanda u ex Managing Director tal-VOM): Qabel tingħalaq l-Odyssey ...

  THE CHAIRMAN:  Le, mhux se tingħalaq l-Odyssey.  Dik għadha lanqas inbdiet, sempliċement għamilna riferenza għaliha!  L-Odyssey hija twila ħafna!  

Mela peress li jidher li għallinqas fuq dan il-punt taż-żewġ kuntratti il-mistoqsijiet ġew eżawriti, skond l-ordni li kien hemm qbil dwaru se nitkellmu fuq il-hospitality. (Interruzzjonijiet)  Jien qed nistaqsi jekk hemmx domandi addizzjonali għas-Sur Cassar - dan huwa persuna fis-settur privat – ħalli jekk fil-każ inħalluh ikompli bix-xogħol tiegħu.  Jidher li s-Sur Cassar jista’ jmur.  

Konna se mmorru għall-punt tal-hospitality, pero` naħseb li rigward il-kuntratt li jingħata, l-Onor. Dalli tixtieq tagħmel xi mistoqsijiet.

  ONOR. HELENA DALLI:  Kif smajna, dan il-kuntratt kien sostanzjali tant li meta twaqqaf, is-Sur Cassar kellu jagħmel restructuring fil-kumpannija tiegħu.  Jiena minn dak kollu li ġbart kemm ilna nitkellmu u li naħseb li jinteressa lit-taxpayer u għas-saħħa ta’ l-akkontabilita` u tat-trasparenza, xtaqt nistaqsi kif kuntratt kbir daqshekk, għaddilek minn moħħok li tagħtih b'direct order.  Se noħolqu xi preċedent issa biex affarijiet bħal dawn isiru b'dan il-mod?  
  THE CHAIRMAN:  Is-Sur Richard Muscat.

  IS-SUR RICHARD MUSCAT:  Fil-kors ta' dawn il-laqgħat, Mr Chairman, diġa` ġie stabbilit il-prinċipju li l-financial regulations ma daħlux.  Allura jiena kelli l-leeway ...

  THE CHAIRMAN:  Sur Muscat, ħu paċenzja, ir-risposti nagħtuhom ...  

  IS-SUR RICHARD MUSCAT:  Jiena deherli li għandi leeway biex inkun nista' naġixxi f'ċirkostanzi li nkun iffaċċjat bihom biex nieħu deċiżjonijiet anke mgħaġġlin u li ma jagħtunix l-opportunita` li nsegwi ċerta prassi burokratika li kienet ittellifni l-opportunita`.

Jiena li bqajt għaddej ma' Cyberspace mill-ewwel għat-tieni kuntratt, kien hemm raġuni - fl-opinjoni tiegħi - prattika u loġika.  Għaliex jekk jiena fl-ewwel kuntratt li kien għadu għaddej ta' tliet snin, li kien għadu lanqas wasal fin-nofs tiegħu u ġejt iffaċċjat b'sitwazzjoni li dak l-istess xogħol irrid nagħmlu f'post differenti u ferm ikbar - b'dak li ġie diġa` spjegat anke dalgħodu - jiena ma ħassejtx li għandi nittermina l-ewwel kuntratt mas-Sur Anthony Cassar biex noqgħod nerġa' nfittex kuntrattur ieħor ħalli nagħmel il-proċedura mill-ġdid.

  THE CHAIRMAN:  Fl-ewwel kuntratt tlabt quotations?

  IS-SUR RICHARD MUSCAT:  Le.

  THE CHAIRMAN:  Jiġifieri la fl-ewwel kuntratt u lanqas fit-tieni kuntratt ma tlabt quotations.  
  IS-SUR RICHARD MUSCAT:  Jekk jiena allura bil-mod kif kont qed nirraġuna, mill-ewwel għat-tieni kuntratt kont iffaċċjat b'għaġġla u sitwazzjoni pjuttost diffiċli biex niffaċċjaha, jiena deherli li mhux inwaqqaf kuntratt u nerġa' nibda proċess ġdid biex insib kuntrattur ieħor, imma dak l-istess xogħol se jibqa' jsir b'volum ferm ikbar kif ġie spjegat illum mill-istess persuna li diġa` kienet bdietli l-Furjana.   Pero` jiena ...

  ONOR. HELENA DALLI:  Ippermettili ftit.  Issa inti għedtilna storja sħiħa ...

  IS-SUR RICHARD MUSCAT:  Sħiħa le!

  ONOR. HELENA DALLI:  ... fuq kif minħabba l-kontinwita`, l-għaġġla u l-pressjoni li kellek, inti tajt il-kuntratt lill-istess persuna.  Pero` jiena mhux dak staqsejtek.  Inti l-ewwel kuntratt, li wkoll kien sostanzjali, ukoll tajtu b'direct order u inti evitajt li tweġibni għax qbadtli fuq it-tieni wieħed li tħossok ġustifikat li għall-kontinwita` inti ma ħriġtx call for tender, pero` lanqas l-ewwel darba ma ħriġt call for tender.

  IS-SUR RICHARD MUSCAT:  Le, lanqas l-ewwel darba ma ħriġt ...

  ONOR. HELENA DALLI:  Mela għidilna fuq dik jekk jogħġbok.

  IS-SUR RICHARD MUSCAT:  Imma dik l-istess.  Jiena diġa` spjegajt f'ċirkostanza oħra li jiena dħalt fil-VOM meta kien qed jispiċċa l-kuntratt mal-Malta media.  Fl-istess kuntratt li kien hemm qabli mal-Malta media ma rajt fl-ebda mument li kien hemm call for tenders u dan sar. 

  THE CHAIRMAN:  Mal-Malta Media kkonsultajt fuq l-ewwel kuntratt?

  IS-SUR RICHARD MUSCAT:  Mhux meta kien hemm litigation u kien ġie stabbilit li l-VOM iwaqqaf il-kuntratt li kien jeżisti diġa`!

  THE CHAIRMAN:  Konsulenti oħra kkuntattjajt?  

  IS-SUR RICHARD MUSCAT:  Le.

  THE CHAIRMAN:  Sempliċement mort fuq is-Sur Cassar mill-ewwel, handpicked.  

  IS-SUR RICHARD MUSCAT:  Iva.   

  THE CHAIRMAN:  Mela nistaqsi jekk hemmx iktar mistoqsijiet dwar dan il-kuntratt ħalli almenu jkollna kapitlu magħluq.  Jekk tiżviluppa xi ħaġa ġdida, ċertament id-diskussjoni ma tkunx magħluqa, imma nistgħu issa ngħaddu għall-hospitality?  

L-Onor. Brincat.

  ONOR. LEO BRINCAT:  Billi l-aħħar darba qam il-punt - ikkoreġuni jekk jien żbaljat - li min-naħa l-awditur qed jgħid li inti eċċedejt il-limits tal-hospitality allowances li kellek u inti qed tgħid li le, bilfors ikolli nistaqsik xi mistoqsijiet fuq xi items li huma listed fid-dokumenti li tawna dalgħodu. 

  IS-SUR SIMON CIANTAR:  Mr Chairman, qabel ma nibdew nitkellmu fuq dan, xtaqt niċċara waħda għal kulħadd.  Il-karti li qassamt huma l-items kollha li vvalidajt fil-hospitality accounts, m'humiex l-items kollha li hemm imsemmija fir-rapport.  L-items li ħadt fir-rapport huma l-items li direttament jew indirettament ibbenefika minnhom is-Sur Muscat jew li m'għandix informazzjoni fuqhom.  Dawk l-items huma mmarkati b’"very good".  Dawk huma l-items li ħadt.  L-items l-oħra m'humiex items ....

  ONOR. LEO BRINCAT:  Meta tgħid "very good" xi jfisser allura?

  IS-SUR SIMON CIANTAR:   Jiġifieri li huma ttikkjati.

  ONOR. LEO BRINCAT:  Għax hemm items minnhom fejn jidher li kien hemm insufficient information fil-comments tagħkom stess.

  IS-SUR SIMON CIANTAR:  Għall-fini ta' l-exercise fejn ġbart l-informazzjoni.

  ONOR. AUSTIN GATT:  Mr Chairman, jista' jispjegali ftit aħjar għax ma fhimtx.  L-echo ftit ħażin hawnhekk.

  THE CHAIRMAN:  Jista' jispjega l-hand-out li tana jekk tirrispekkjax il-hospitality kollha jew inkella dak biss li kien jidher invoiced?  

  IS-SUR SIMON CIANTAR:  Il-hand-out li tajtkom hija kopja tal-working papers tiegħi tat-tliet snin li tinvolvi kważi 100% test ta’ l-accounts fil-kotba tal-VOM, under the title “hospitality”.  Jiena qbadt dak l-account u analizzajtu u hemmhekk peress li ma kellix ċans noqgħod noħroġ individwali, irriproduċejt l-account kollu.  Pero` l-items li hemm imniżżlin fil-lista tar-rapport li qed nattribwixxu li huma hospitality expenses meħudin mis-Sur Muscat huma biss l-items li hemm ittikkjati.  

  ONOR. AUSTIN GATT:  Jiġifieri biex niftehmu, il-VOM …

  IS-SUR SIMON CIANTAR:  Fuq items oħra, jiena tajt il-benefiċċju tad-dubju u assumejt li huma items li huma imdaħħlin f’dak l-account bi żball.

  ONOR. AUSTIN GATT:  Il-VOM, mhux il-kuntratt li kellu s-Sur Muscat, kellu hospitality budget.

  IS-SUR SIMON CIANTAR:  Jien imkien ma sibt indikazzjoni ta’ jekk kellux hospitality budget jew le.

  ONOR. AUSTIN GATT:  Inti rajt il-budgets tas-snin relattivi?

  IS-SUR SIMON CIANTAR:  Budgets jien ma rajtx, ma jidhirx li kienu jiġu ppreparati, jew jekk kienu jiġu ppreparati jien ma rajthomx.

  ONOR. AUSTIN GATT:  Staqsejt jekk kienx hemm budgets?

  IS-SUR SIMON CIANTAR:  Jekk staqsejtx speċifikament bl-amment ma niftakarx ħalli nkun preċiż, pero` jiena ġbart l-accounts kollha u l-financial statements u l-workings kollha mingħand l-accountant.  

  ONOR. AUSTIN GATT:  Mela ma staqsejtx għall-budgets u ma tafx jekk il-VOM kellux line budget għal hospitality.  U allura assumejt ….

  IS-SUR SIMON CIANTAR:  Le, ma nafx jekk kienx hemm a specific budget for hospitality, pero` din il-ħaġa tqajmet kollha ma’ l-accountant, għamilna interview vast u naħseb li kellu kull opportunita` biex jekk kien hemm specific budget item għall-hospitality, isemmih.

  ONOR. AUSTIN GATT:  Sabiħa din, twaħħal f’ħaddieħor għal dak li ma tafx int!  

  THE CHAIRMAN:  Ħalli nkunu ċari.  Inti, Sur Ciantar, tlabt għad-dokumenti kollha li kienu available, inkluż fejn jirrigwarda hospitality u anke invoices u ħdimt fuq dak li ġie pprovdut lilek.

  IS-SUR SIMON CIANTAR:  Fuq dak li sibt.

  THE CHAIRMAN:  Fuq dak li ġie pprovdut lilek u dak li ngħatajt.  Qed tgħid li l-accountant ma qallekx li kien hemm xi line item ieħor ta’ hospitality.

  IS-SUR SIMON CIANTAR:  Fil-kotba hemm items oħra bħal “miscellaneous” u “sundry expenses”.

  THE CHAIRMAN:  U dawk ivverifikajtuhom jew baqgħu mhux ivverifikati kontra invoices?

  IS-SUR SIMON CIANTAR:  Ivverifikajthom imma huwa exercise separat minn dan.  

  ONOR. AUSTIN GATT:  Jimporta, Sur Chairman, għax naħseb li qed niżvijaw l-ambitu.  Jien qed nitkellem fuq hospitality account u kontra min jiġu allokati.  L-uffiċċju ta’ l-awditur iddeċieda li mill-kotba li huwa hospitality account wieħed - mill-kotba qed ngħid issa - for budgetary purposes jew for management account purposes, uħud jittieħdu kontra l-line item fil-management accounts “personal hospitality” tas-Sur Muscat.  Hekk għamel hawn, it-“tick” tfisser kontra l-Lm500 tiegħu.  Dan meta ma ġiex ivverifikat jekk fil-management accounts - u fil-budgets relattivi li jkunu ġew approvati - kienx ikun hemm ukoll line item - kif normalment ikun hemm, għax anke fid-dipartimenti tal-gvern hemm - hospitality li tiġi allokata kontra l-VOM stess.  Jiena staqsejt domanda speċifika:  Inti staqsejt biex tara l-budgets annwali li kienu approvati mill-board of councillors jekk kellhomx line item “hospitality”?  Ir-risposta kienet “le, jien ma staqsejtx, għax ħadd ma qalli”.  Hekk qal!  Jien dak hu li qed nikkontesta.  Il-kontestazzjoni tiegħi hija sempliċi għax mill-budgets għandu jirriżulta illi kien hemm line item “hospitality VOM”.

  THE CHAIRMAN:  Sur Ciantar, jiġifieri inti qed tgħid li dawk li fil-lista huma ttikkjati ġew, biex ngħidu hekk, iddebitati lill-hospitality account tas-Sur Richard Muscat?  Hekk qed tgħid jew le?  

  IS-SUR SIMON CIANTAR:  Le, jien kulma qed ngħid huwa li l-istatement li għamilna f’paġna 25, item 10.1 tar-rapport tagħna fejn qed jissemmew il-figuri ta’ Lm750, Lm846 u Lm2,043, dawk huma cumulative figures ta’ l-items li huma ttikkjati. 

  THE CHAIRMAN:  Iva, dak li qed ngħid jien.  Jiġifieri qed tgħid li dawk l-items …

  IS-SUR SIMON CIANTAR:  Biex ma neħdux l-impressjoni li dawn kollha huma dawk.  

  THE CHAIRMAN:  Ħalli nara fhimtekx sew.  L-items ittikkjati fuq il-lista li tajtna  jikkorelataw ma’ item 10.1 li huwa “hospitality entitlement”.  Għax inti affarijiet bħal, per eżempju, Christmas staff party, frames u coffee sets ma nkludejthomx.  Jiġifieri dawk jaqgħu forsi taħt xi line item bħal “miscellaneous”?

  IS-SUR SIMON CIANTAR:  Pero` dawk xorta qegħdin taħt il-“hospitality account”, imma jien qed nassumi li huma mdaħħlin bi żball jew whatever.

  THE CHAIRMAN:  Mela dawk ma allokajthomx.  Issa hawnhekk hawn membership gold card tar-Radisson u inti assumejt li kienet tas-Sur Muscat.

  IS-SUR SIMON CIANTAR:  Mhux assumejt, dik hija xi ħaġa diretta tiegħu u hemm reimbursement personali għalih.

  THE CHAIRMAN:  Jiġifieri li rridu ngħidu hu li dawk l-items li huma ticked, inti tikkonfermahom li kienu taħt il-hospitality account tas-Sur Muscat.

  IS-SUR SIMON CIANTAR:  Il-biċċa l-kbira huma affarijiet li ġew direttament reimbursed lilu - jiġifieri ħariġhom mill-but hu u ġie reimbursed hu, allura bilfors naħseb jien li jridu jkunu parti mill-hospitality -  imbagħad hemm xi affarijiet oħra li fl-opinjoni tiegħi huma part and parcel tal-hospitality allowance tiegħu.  Issa jekk intom tridu tiġġudikaw kontra ...

  THE CHAIRMAN:  Le, din m’hijiex kwestjoni ta’ ġudizzju imma kwestjoni ta’ kjarifika.  Qed nistaqsi għax hemm lista exhaustive u allura ridna kjarifika għax hemm parti li m’humiex allokati lilu u parti huma allokati taħt spiża oħra.  Jiġifieri d-distinzjoni bejn hospitality Mr Muscat u hospitality oħra ta’ kwalunkwe line item li trid, bażikament saret.

  ONOR. AUSTIN GATT:  Saret fil-ġudizzju tiegħu.

  THE CHAIRMAN:  Saret min-naħa ta’ l-awditur.  

L-Onor. Brincat.

  ONOR. LEO BRINCAT:  Mela Sur Muscat, ħa nibda daqsxejn fuq il-hospitality expenses.  Hawnhekk hawn li fit-18 ta’ Diċembru  2001 li ġiet organizzata reception għal 130 persuna għall-ammont totali ta’ Lm585, jiġifieri ġew iċċarġjati Lm4.50 per person.  X’kienet l-okkażjoni għal din l-attivita`?  

  IS-SUR RICHARD MUSCAT:  Tista tgħidli f’liema paġna qiegħda?

  ONOR. LEO BRINCAT:  Jiena qed nistaqsi għat-tieni item - mhux tal-books and Mdina Glass items - reference number 752, Reception for 130 persons held on 18/12/01 – supplier Primo Leisure company ltd - held at Café Diva at Lm4.50 per person.  X’kienet l-attivita’?

  IS-SUR RICHARD MUSCAT:  Dawk kienu l-Christmas drinks tal-VOM li saru fil-Café Diva.  

  ONOR. AUSTIN GATT:  U skond l-awditur din ġiet allokata għall-personal expenses tas-Sur Muscat.  

  ONOR. LEO BRINCAT:  Nista’ nistaqsi lill-awditur dwar din l-item ref 752 - should read 147, whatever that may mean - reception for 130 persons held on 18/12/01.  

Sur Muscat, inti dak iż-żmien kemm kellek impjegati bejn wieħed u ieħor ma' l-istazzjon?

  IS-SUR RICHARD MUSCAT:  Impjegati dak iż-żmien kelli tnejn inqas mill-2003, jiġifieri madwar 18.

  ONOR. LEO BRINCAT:  Jiġifieri kellek 18-il impjegat u stedint 130 ruħ?

  IS-SUR RICHARD MUSCAT:  Le, dak iż-żmien ...

  ONOR. LEO BRINCAT:  Domanda fattwali biss qed nistaqsik; ma staqsejtx min kienu jien.

  IS-SUR RICHARD MUSCAT:  Dawk kienu l-Christmas drinks li kienu jsiru kull sena.  

  ONOR. LEO BRINCAT:  Sur Muscat, jien m’iniex nikkontestak.  Wieġeb iva jew le għall-mistoqsija tiegħi.

  ONOR. RICHARD MUSCAT:  X'inhi l-mistoqsija tiegħek?

  ONOR. LEO BRINCAT:  Il-mistoqsija tiegħi hija sempliċi:  Inti kellek 18-il impjegat u stedint 130 ruħ?

  THE CHAIRMAN:  U inti għedt li kienu drinks għall-istaff.

  IS-SUR RICHARD MUSCAT: Kienu 18-il impjegat, kien hemm xi 30 subscribers oħra u ħbieb tal-VOM.  Kieku ridt nagħmel party kbir, imma ma kontx naffordjah.  U konna f'Diċembru 2001.

  ONOR. LEO BRINCAT:  Issa jien nixtieq nistaqsi lill-awditur jekk din l-item ta' Lm585 ġietx iċċarġjata għall-hospitality expenses tas-Sur Muscat personali jew għal xi hospitality expenses addizjonali attribwiti għall-VOM infushom.

  IS-SUR SIMON CIANTAR:  Skond l-accounts hemm biss hospitality account wieħed.  U dawn l-items kollha - issa din id-darba kollha - huma f'dawn il-hospitality account.  

  ONOR. LEO BRINCAT:  Sur Muscat, tista' titfa' ftit dawl fuq dan kollu?

  THE CHAIRMAN:  L-Onor. Gatt, on a point of clarification.

  ONOR. AUSTIN GATT:  Mr Chairman, is-Sur Ciantar għadu kemm qalilna li hu f'din il-lista ttikkja dawk li deherlu li għandhom jiġu allokati għall-personal account tas-Sur Muscat u l-oħrajn ma ċċarġjahomx biex jagħmel ir-rapport.  Issa d-domanda ta' l-Onor. Brincat kienet sempliċi:  Din iċċarġjajtha għas-Sur Muscat?  Iva jew le.  Għax hija ttikkjata!

  IS-SUR SIMON CIANTAR:  Mr Chairman, jiena hawnhekk m'iniex nagħmel l-accounts.  Jiena ma ċċarġjajt xejn u ma allokajt xejn.  Fl-accounts huwa diġa` kollox allokat f'hospitality account.  Issa x'ried ifisser bih dan il-hospitality account, is another matter. Jiena wżajt il-judgement tiegħi u assumejt li ċerti affarijiet li huma ovvji, bħal per eżempju, Eco Pure  ...  Jien ma naħsibx li s-Sur Muscat ...  (Interruzzjonijiet)

  THE CHAIRMAN:  Sur Ciantar, kompli għid il-proċedura li esegwejt.

  IS-SUR SIMON CIANTAR:  Fl-accounts tal-VOM hemm account wieħed jismu "hospitality " u kollox huwa mitfuħ fih.  Dawn l-items kollha li tajtkom huma hemmhekk.  B'daqshekk ma jfissirx li kwalunkwe ħaġa li hemm għandi nitfagħhom taħt il-kappell tal-Lm500 jew Lm700 tas-Sur Muscat u jiena ppruvajt nasal għall-figura raġonevoli fejn ngħid li “dawn” huma attribwiti lilu u “dawn” strictly speaking ma misshomx daħlu hemmhekk in the first place. Jien bilfors kelli nuża l-judgement tiegħi.  Kieku l-affarijiet saru sew kien ikun hemm żewġ hospitality accounts, wieħed għas-Sur Muscat u wieħed għall-VOM, jekk il-VOM kellu hospitality tiegħu, jew inkella ma jissemmiex hospitality imma jisemma “entertainment” jew “miscellaneous” li hemm ukoll account jismu hekk.  Jiġifieri jiena, kull fejn hemm reimbursement diretta lilu, ovvjament irrid nallokaha lilu ...

  THE CHAIRMAN:  Sur Muscat, jiġifieri fl-opinjoni tiegħek, kien hemm żewġ hospitality accounts fil-VOM jew wieħed?

  IS-SUR RICHARD MUSCAT:  Is-sitwazzjoni kull sena ma' l-awdituri hemm il-budget, dak li ġie approvat regolarment.  Issa f'kull budget hemm allokat item ta' travelling and hospitality.  Jien għandi draft hawnhekk.  Dawk li kienu allokati lili personalment - ħalli nispjega lil din il-Kamra - permezz ta' dak l-appointment li diġa` tkellimna fuqu, kienu separati, fis-sens li kienu allowance tiegħi on presentation of receipt u ma kellhom x'jaqsmu xejn ma' dawn il-figuri u ma' dawn l-expenses.  

  THE CHAIRMAN:  Imma kienu jinżammu accounts separati?

  IS-SUR RICHARD MUSCAT:  Le, tiegħi personali qatt ma kien hemm account.  Jiena mas-salarju tiegħi kelli Lm700 li kienu jingħatawli mas-salarju u kont neħodhom.  Dawk m’għandhomx x’jaqsmu.  

  THE CHAIRMAN:  X'jiġifieri, kien jagħtihomlok mas-salarju?

  IS-SUR RICHARD MUSCAT:  Ma' l-appointment, kien hemm inkluż dawk is-Lm700.

  THE CHAIRMAN: Imma kien jagħtihomlok kull xahar magħhom jew inkella inti kont tiddedika ...?

  IS-SUR RICHARD MUSCAT:  Kont nippreżenta receipts.

  THE CHAIRMAN:  Jew waħda jew l-oħra.  Jekk kien jagħtihomlok mas-salarju tiegħek, lanqas kellek għalfejn tippreżenta invoices allura għax kont titħallas minn qabel!

  IS-SUR RICHARD MUSCAT:  Id-diskors preċiż li hawn miktub ...

  THE CHAIRMAN:  Le, issa qed ngħidu x'kont tirċievi għax bejn dak li hemm u dak li kien isir fil-prattika huma żewġ affarijiet differenti.

  IS-SUR RICHARD MUSCAT:  Jiena s-Lm700 kont neħodhom mas-salarju.

  THE CHAIRMAN:  Imma la kont teħodhom mas-salarju, kont terġa' wkoll tippreżenta l-invoices?

  IS-SUR RICHARD MUSCAT:  Le, mhux invoices la mbagħad neħodhom bħala hospitality.

  THE CHAIRMAN:  Mela kont teħodhom mas-salarju u ma kontx tippreżenta invoices.  Allura l-każijiet ta' reimbursement li qed jirriferi għalihom l-awditur x'kienu?

  IS-SUR RICHARD MUSCAT: Dak suġġett ieħor.  

  THE CHAIRMAN: Dawk kienu items oħra, over and above.

  IS-SUR RICHARD MUSCAT:  Dawk kienu spejjeż li kont nagħmel f'isem il-VOM.  Ġieli kont inħallas minn buti stess biex neħles il-mument li jkun ta' ċirkostanza imbagħad nippreżenta ċ-chit bl-invoice ħafna drabi magħha jew nagħmel dikjarazzjoni ffirmata, jekk ikunu ammonti speċjalment żgħar u dawk jerġgħu jiġu refunded.  Imma dawk m'humiex allowances personali tiegħi, Onor. Brincat.  Dak li qed nipprova ngħid jien.  

Issa, per eżempju, din li qed insemmu tal-Christmas drinks, minflok għamilniha bħas-soltu fl-istazzjon, għal dik id-darba morna barra.

  THE CHAIRMAN:  Imma mhux staff party kien dak.

  IS-SUR RICHARD MUSCAT:  Le, mhux staff party dak, Christmas drinks.

  THE CHAIRMAN:  Tal-kostitwenza?

  IS-SUR RICHARD MUSCAT:  U x'kostitwenza!  

  THE CHAIRMAN:  Sempliċement qed nistaqsi!

  IS-SUR RICHARD MUSCAT:  U ejja!  Jaqaw qatt ma konna fil-Milied hawnhekk?  Ir-rispett tesiġih inti, Mr Chairman, imma jien nesiġih ukoll!  

  THE CHAIRMAN:  Minħabba li kien hemm 130 ruħ jien qed nistaqsi:  Dan kien staff party jew kien hemm xi skop ieħor warajh?

  IS-SUR RICHARD MUSCAT:  Le, dak kien tal-Milied.  Kull sena jsir Christmas party fid-dipartimenti, fil-fabbriki u l-VOM l-istess.  (Interruzzjonijiet) Le, jissejjaħ staff party imma magħhom, minbarra l-fulltimers ikun hemm is-subcribers, kontributuri u dawk li jkunu fiċ-ċirku matul is-sena fil-VOM.  Kieku kienu għal raġunijiet oħra, naħseb kont nagħmlu għal xi 500 ruħ mhux dawn!  U kieku kont se mmur il-Belt!  Kieku kont immur x'imkien ieħor!

  THE CHAIRMAN:  L-Onor. Dalli.

  ONOR. HELENA DALLI:  Tista' tgħidli fuq item 45 fejn għandek Lm178 lil Re del Pesce ...  (Interruzzjonijiet)  

  ONOR. AUSTIN GATT:  Onor. Dalli, tista’ tispjegalna liema sena qed tirriferi għaliha?

  ONOR. HELENA DALLI:  Ta’ l-2001.  Hemm Lm178 lil Re del Pesce mingħajr invoice.

  IS-SUR RICHARD MUSCAT:  Jiena ma nafx għaliex m'hemmx invoice jew le, pero` dik żgur li kienet waħda minn dawk l-okkażjonijiet li jiena kien ikolli mistednin tal-VOM fejn inkun ħriġthom jieklu u naturalment on the VOM.  

  ONOR. HELENA DALLI:  Imma l-invoice tista' tkun ta’ anything, stajt tkun ħadt il-familja.

  IS-SUR RICHARD MUSCAT:  Issa kwestjoni ta’ fiduċja.  

  ONOR. HELENA DALLI:  Inti se titkellem fuq il-fiduċja!

  IS-SUR RICHARD MUSCAT:  Issa jew qegħdin nitkellmu għax ma temminx dak li ngħid a priori inkella trid taċċetta dak li ngħid jien.  Jiena in bona fede qed nitkellem.

  ONOR. HELENA DALLI:  Għax ma nafdawkx qiegħed hawn!

  THE CHAIRMAN:  Sur Muscat, inti kellek Lm700 personal hospitality allowance.  Issa din l-ispiża kienet over and above?  Għax jien irrid nagħmel distinzjoni għall-hospitality allokata lilek mid-dipartiment - u mal-kuntratt kellek limitazzjoni fuq il-hospitality ...

  IS-SUR RICHARD MUSCAT:  Hekk hu.

  THE CHAIRMAN:  Naħseb il-hospitality ma kenitx intiża għall-entertainment tiegħek personali, hospitality vis-a-vis ix-xogħol tiegħek bħala general manager tal-VOM.  Allura bilfors trid tistaqsi jekk is-Lm178 humiex parti minn dawk is-Lm700 jew il-Lm500 li kont allokat inti jew jekk humiex over and above.  Għax altrimenti l-oħra kienet tiġi mhux hospitality allowance, dik tiġi allowance tax-xogħol tiegħek - danger allowance per eżempju, għax tieħu xi xokk mir-radju jew xi ħaġa hekk - imma mhux hospitality.  Għax nixtieq nagħmel din id-distinzjoni.  Is-Lm700 huma parti mill-hospitality? 

  IS-SUR RICHARD MUSCAT:  Le, mhux parti minnhom.

  THE CHAIRMAN:  Mela l-flus tal-hospitality li kien hemm fil-kuntratt tiegħek għalxiex kienu?

  IS-SUR RICHARD MUSCAT: Staqsi lil min għamilli l-kuntratt.

  THE CHAIRMAN:  Nistaqsi lilek għalxiex użajthom.

  ONOR. HELENA DALLI: Bravu, biex infaqthom kont taf!

  THE CHAIRMAN:  Ħalli ngħidlek għaliex huwa importanti.  Għax hawnhekk qed tismagħna s-segretarju permanenti fil-ministeru tal-foreign affairs u huma jridu jiddeċiedu jekk dawk is-Lm700 fil-kuntratt kenux intiżi bħala hospitality b'konnessjoni max-xogħol tiegħek jew inkella hospitality - ħalli nkun ċar u blunt ​- biex nhar ta' Ħadd toħroġ tiekol inti fir-restoranti, żewġ affarijiet differenti.  Il-hospitality allocation li tingħata fil-kuntratt tax-xogħol m'hijiex intiża għall-użu tiegħek personali - entertainment tiegħek u tal-familja – imma hija ntiża biex inti tkompli tiġġestixxi aħjar ix-xogħol tiegħek.

  IS-SUR RICHARD MUSCAT:  U fil-fatt kont nużaha anke għalhekk.  Imma għal dawk ma kontx nippreżenta ċ-chits għax dik hija allowance tiegħi.

  THE CHAIRMAN: Mela inti ppreżentajt kont mingħajr ma ppreżentajtilna invoice.

  IS-SUR RICHARD MUSCAT:  Mela issa jiena niftakar jekk ippreżentajtx kont dakinhar!  

  ONOR. HELENA DALLI:  Sur Muscat, int għadek kemm għedt li dawk il-flus kont tużahom “anke” għal hekk.  Tista' tgħidilna għalxiex iżjed kont tużahom, la għedt "anke għal hekk"?  Jiġifieri mhux biss għal hekk biss.
  IS-SUR RICHARD MUSCAT: Jien l-allowances tiegħi kont nużahom anke għall-affarijiet tax-xogħol tiegħi, pero` hu ovvju ...

  ONOR. HELENA DALLI:  Qed tgħid “anke”.  Allura għalxiex iktar kont tużahom?

  IS-SUR RICHARD MUSCAT:  Ippermettili.  Jien qed ngħid li dawk l-ammonti li qed jiġu attribwiti lili hawn ma kienx żgur qatt possibbli li jiena nikkaverjahom, anke kieku ridt qbiżt dawn l-allowances li kienu allowed lili permezz tal-kuntratt.  Jiġifieri diġa` qed nitkellmu fuq Lm580, Lm170 ...

  ONOR. HELENA DALLI:  Ma fhimtx il-mistoqsija naħseb.  Inti għedt li dawk il-flus kont tużahom “anke għal hekk”.  Allura għalxiex iżjed kont tużahom barra “għal hekk”?  Għax la qed tgħid "anke" jiġifieri kont tużahom għal xi ħaġa oħra.  Ix-xi ħaġa oħra x'inhi?

  IS-SUR RICHARD MUSCAT: Jiena kelli allowance fil-kuntratt tiegħi bil-preċiżi kelmiet li jiena nippreżenta ċ-chit għalihom.  Ippreżentajt iċ-chit għalihom regolarment.  

  ONOR. HELENA DALLI:  Imma hawnhekk m'hawnx.  Per eżempju, tar-Re del Pesce m'hemmx invoice.  You could have taken anyone to dinner or lunch!

  IS-SUR RICHARD MUSCAT: Jiena dejjem għamilt ...  (Interruzzjonijiet)  (Għajjat)

  THE CHAIRMAN:  Sur Muscat, ħa nirriferik għal dak li għadek kif għedt inti, li mal-hospitality tiegħek kont tippreżenta invoice.  Mela din timplika li hawn aċċettazzjoni li dawk is-Lm700 f'hospitality ma kenux għall-użu personali tiegħek imma kienu għall-benefiċċju tar-radju.  Jekk se nibqgħu sejrin b'din il-loġika, mela kwalunkwe hospitality oħra li qiegħda hawnhekk allokata lilek over and above dawk is-Lm700 huma kollha in eċċess.  Għax jew huma kollha marbutin għall-bżonnijiet tax-xogħol jew inkella huma għall-użu personali tiegħek.  

  IS-SUR RICHARD MUSCAT: No Sir!

  ONOR. AUSTIN GATT:  Mr Chairman, jien naħseb li din hija interpretazzjoni kemm kemm żbaljata għar-raġuni li fil-budget annwali tal-VOM li kienu jiġu approvati kien ikun hemm line item “travel and hospitality”.  Issa inti l-argument huwa fejn talloka.  Tallokahom kontra l-Lm500 jew Lm700, jew tallokahom kontra l-budget li ma saqsewx għalih ta' l-NAO?  Ħalli nġib eżempju.  
Fir-rapport ta' l-NAO - qed nikkwota minn paġna 25 - hemm li għas-sena 2002, is-Sur Muscat qabeż l-allowance tiegħu ta' Lm700 bi Lm846.  Dan x'qed jgħid l-NAO.  Għadna kemm rajna li biex wasal għall-konklużjoni li l-allowance ta' Lm700 inqabżet bi Lm846, uża l-Lm585 tal-business party u allokahom kontra l-account tas-Sur Muscat.  Korrett Sur Ciantar?

  IS-SUR SIMON CIANTAR:  Iva, imma dak kien item wieħed biss.  

  ONOR. AUSTIN GATT:  Alright, jiena biex inġib eżempju.  Mela, biex inti wasalt għall-istatement li l-hospitality allowance tas-Sur Muscat fl-2002, li kienet Lm700, inqabżet bi Lm846, użajt Lm585 tal-Christmas party, Lm95 books u Mdina Glass items - ma naħsibx li xtrahom għad-dar! – u diversi affarijiet oħra li huma mniżżlin u m’iniex se noqgħod naqrahom waħda waħda.  Issa parti minnhom veru naqbel miegħek, m'hemmx ...  L-argument jekk hemmx reimbursements followed by invoices huwa argument separat, pero` biex inti wasalt għall-Lm846 in eċċess, użajt Lm685 li jien, fl-opinjoni tiegħi, jidhirli li wżajthom ħażin għax Christmas party ma nafx kif tista' tallokah lis-Sur Muscat. Ma naħsibx li l-kotba u l-affarijiet mill-Imdina Glass tista' tallokahom lis-Sur Muscat!  Din hija kwestjoni ta' ġudizzju kif għedt inti fil-bidu.  Inti stess għedt li nistgħu ma naqblux miegħek.  Jien ma naqbilx miegħek u naħseb li ħafna minna ma jaqblux miegħek.  Issa jekk hemmx nuqqasijiet ta' invoices u affarijiet oħra hija kwestjoni oħra.

  ONOR. HELENA DALLI:  Il-mistoqsija tiegħi hija kif ma kenitx ippreżentata l-invoice.  Lili dak li jinteressani, nerġa' ngħid, għall-akkontabilita` u għat-trasparenza.  

  ONOR. AUSTIN GATT:  It’s a different kettle of fish.

  ONOR. HELENA DALLI:  Le, imma skużi t-taxpayer dak li jinteressah, kif qed jintnefqu l-flus tiegħu fir-restoranti, kważi Lm200 f'darba u mingħajr invoice.  Dik li tinteressah lill-poplu hemm barra li qed iħallas it-taxxi!

  THE CHAIRMAN: Payment voucher addressed lilu nnifsu, lis-Sur Richard Muscat.  Jiena nikkredita lili nnifsi, tajjeb!

  ONOR. LEO BRINCAT:  Mr Chairman,  jekk wieħed jiskrutinija r-rapport ta' hospitality li ssottometta l-awditur illum ...

  IS-SUR RICHARD MUSCAT:  Point of information, Mr Chairman.  Hawnhekk m'iniex nara d-data fuq din tar-restaurant, pero` kważi kważi npoġġi idejja fuq in-nar li din kienet ikla tal-Milied lill-istaff.  

  ONOR. HELENA DALLI:  Imma tista' turina l-invoice?  
  IS-SUR RICHARD MUSCAT:  Qed nikkonferma iżjed li dik ma kellhiex tkun allokazzjoni għalija personali.  (Interruzzjonijiet)

  ONOR. HELENA DALLI: Il-mistoqsija tiegħi kienet li m'hemmx invoice mingħand ir-Re del Pesce li inti nfaqt kważi Lm200 ikla.  Dak hu l-argument!  Mhux issa, issa u issa!  Għax inti l-ewwel tajt id-direct orders ... Issa se nibdew nagħtu d-direct orders fuq l-eluf ta' liri minn flus il-poplu, imbagħad Lm200 fir-restaurant mingħajr invoice ... Tajjeb hekk allura?  

  IS-SUR RICHARD MUSCAT: Ma nagħmlux xeni!

  ONOR. LEO BRINCAT: Ħa ngħaddu fuq item oħra, Mr Chairman.  Nirriferi lis-Sur Muscat għall-fatt li fid-dettalji ta' diversi items, hawn riferenzi għal safar għal Bologna, Torino u postijiet bħal dawn.  Tista' jgħidilna bejn wieħed u ieħor ma' xiex kienu konnessi dawn it-tip ta' safriet in ġenerali?

  IS-SUR RICHARD MUSCAT:  Tista' tfakkarni?

  ONOR. LEO BRINCAT: Per eżempju, hawnhekk għandek reimbursement ta' hotel u taxi service ġo Bologna u għandek general tickets anke minn Malta għal Torino.  Dan is-safar barra l-pajjiż kif kien jorbot max-xogħol tiegħek bħala direttur tal-VOM?

  IS-SUR RICHARD MUSCAT:  Għax il-VOM kien stazzjon internazzjonali li kellu membership f'għaqdiet internazzjonali.  Waħda minnhom, per eżempju, li kienet tissejjaħ Associazioni Italiani per la Radio (AIR) kienet b'kollaborazzjoni ħafna over the years - madwar xi 10 snin - u kull sena kienet tmur delegazzjoni tal-VOM għall-kungress tagħhom.  Jien mort Bologna, mort ukoll Turin f'sena differenti u dawn kienu kollha konnessi ma' rappreżentanza tal-VOM f'għaqdiet internazzjonali.

  ONOR. LEO BRINCAT:  Jien m’iniex se nikkontesta l-verżjoni tiegħek.  Hawnhekk għandek li meta mort Bologna, apparti minn expenses li wieħed jifhimhom ...

  ONOR. AUSTIN GATT:  Għal liema sena qed nirriferu?

  ONOR. LEO BRINCAT:  Għall-2002 - ref. No. 23719, our ref. 131.  Jien m’iniex se nidħol fil-merti tal-hotel expenses u taxi service u dining-out għax meta bniedem ikun imsiefer, irid jiekol ...

  IS-SUR RICHARD MUSCAT:  Ma kontx waħdi lanqas.

  ONOR. LEO BRINCAT:  Hawnhekk hawn li mis-Lm710 li inti nfaqt, Lm349 kienu għal digital camera.  X'kienet din id-digital camera?

  IS-SUR RICHARD MUSCAT:  Din kienet camera li nxtrat - u għadha hemm - għall-VOM.

  ONOR. LEO BRINCAT:  Jiġifieri qiegħda fl-inventarju tal-VOM?  

  IS-SUR RICHARD MUSCAT:  Dażgur!  

  ONOR. LEO BRINCAT:  Tistgħu tikkonfermaw ftit fuq din?

  IS-SUR SIMON CIANTAR: Iva. Fil-fatt jekk taraw il-karti, it-Lm349 jiena għamilthom in brackets, naqqasthom minn dak it-total.  Għalkemm ma nistax inkun ċert mija fil-mija jekk hijiex dik għax hi sempliċi camera, jiena assumejt li hija l-istess waħda.

  ONOR. AUSTIN GATT:  Pero` fl-istess ħin is-safra fuq xogħol – id-differenza bejn is-Lm710 u t-Lm349 –  ġiet allokata għall-hospitality tiegħu!  

  ONOR. LEO BRINCAT:  Sur Muscat, jidher li meta kont tivvjaġġa, kont tivvjaġġa dejjem bil-Euro Tours tal-Partit Nazzjonalista.  Tista' tgħidilna jekk inti kontx titlob quotations minn travelling agencies oħrajn?  

  IS-SUR RICHARD MUSCAT:  Le.

  ONOR. LEO BRINCAT:  U x'inhi r-raġuni li kont tagħżel travelling agency ta' partit politiku?  

  IS-SUR RICHARD MUSCAT:  Għax hekk iddeċidejt.  Jiena ppruvajt dejjem naħdem ma' l-istess azjenda.  

  ONOR. LEO BRINCAT:  U rnexxilek għax hekk għamilt fil-fatt!

  IS-SUR RICHARD MUSCAT:  Naħseb li mhux jien biss nagħmilha din imma hija prattika.  U jien għamilt bħal ħaddieħor.

  ONOR. HELENA DALLI:  Prattika li tuża travel agency mingħajr ma tieħu quotations u tuża travel agency ta' partit politiku? Dik hija l-prattika li qed tgħid?  Kulħadd jagħmel hekk jiġifieri?  

  IS-SUR RICHARD MUSCAT:  M'għandix tweġiba għal din, Mr Chairman.

  ONOR. HELENA DALLI: Għax inti għadek kemm għedt li din hija prattika.  Tista' tagħti spjegazzjoni ta' din il-prattika fejn iktar issir?  

  IS-SUR RICHARD MUSCAT:  M'għandix tweġiba għal din, Mr Chairman.

  ONOR. AUSTIN GATT:  Hawnhekk ġie stabbilit li s-Sur Muscat ma kellu ebda obbligu jitlob quotations.  
  ONOR. HELENA DALLI:  Jiena mhux hekk qed nistaqsi.  Jiena qed nistaqsi fuq il-prattika li jintużaw il-Euro Tours minn flus pubbliċi.  Dik hija l-mistoqsija.

  THE CHAIRMAN: Ma nagħmlux cross-debate.  Il-mistoqsija lis-Sur Muscat.

  ONOR. HELENA DALLI:  Tista' tispjega aktar din il-prattika li tintuża travel agency ta' partit politiku?

  IS-SUR RICHARD MUSCAT:  M'għandix x'nikkummenta, Mr Chairman.

  ONOR. HELENA DALLI:  Jiena qed nagħmillek mistoqsija fuq statement li għamilt inti.

  IS-SUR RICHARD MUSCAT:  M'għandix risposta, Mr Chairman.

  THE CHAIRMAN:  L-Onor. Anthony Abela.

  ONOR. ANTHONY ABELA:  Jiena naħseb li iktar mill-prattika u l-prassi, kulħadd għandu dritt jidħol f'dak il-ħanut li jrid hu.

  THE CHAIRMAN:  Imma hawnhekk qed nitkellmu fuq flus pubbliċi.

  ONOR. ANTHONY ABELA:  Iva, iva.  Sur Ciantar, meta inti nvestigajt dawn l-affarijiet, iċċekkjajt jekk il-prezzijiet tal-flights kenux raġonevoli jew le?  

  THE CHAIRMAN:  F'kelma waħda, tlabt quotations?  Dak li qed jgħidlek.  (Interruzzjonijiet)

  ONOR. ANTHONY ABELA:  Le, mhux hekk.  Jiena qed nistaqsi lis-Sur Ciantar:  Jekk flight hija Lm100 u fin-normal biex tmur l-Italja hija bejn Lm95 u Lm105, mexa man-normal.  Jekk flight hija Lm500, mela mhux affarijiet tan-normal.  (Interruzzjonijiet)

  THE CHAIRMAN:  M’iniex se nippermetti cross-debate!  L-Onor. Abela.

  ONOR. ANTHONY ABELA:  Jien qed nistaqsi lill-awditur:  Meta inti vverifikajt dawn l-ispejjeż, il-prezzijiet tal-flights kienu raġonevoli jew le?

  IS-SUR SIMON CIANTAR:  Fir-rapport ma semmejna xejn fuq travelling expenses, jiġifieri ma nafx għalfejn l-Onor. Abela jew jistaqsini din il-mistoqsija.

  THE CHAIRMAN:  Jien  naħseb li inti għandek raġun għax inti ma kontx qed tiġġestixxi l-flus imma kont qed tagħmel investigazzjoni.  Forsi jista' jgħid is-Sur Muscat jekk staqsiex lil xi ħaddieħor dwar il-cost ta' dawn it-travelling expenses.  Qed jgħid li le.  OK ma saritx.  

L-Onor. Leo Brincat.

  ONOR. LEO BRINCAT:  Sur Muscat, jekk m'iniex sejjer żball, qabel ma inti ġejt appuntat ambaxxatur residenti għal Malta fl-Irlanda, kont għamilt xi żmien ambaxxatur non-resident.  Tikkonfermali?  

  IS-SUR RICHARD MUSCAT:  Nikkonferma.

  ONOR. LEO BRINCAT: U dan kien fl-istess żmien li inti kont ukoll managing director tal-VOM, jew le?

  IS-SUR RICHARD MUSCAT:  Qabel.

  ONOR. LEO BRINCAT:  Jiġifieri meta kont il-VOM kont diġa` non-resident ambassador.  Issa hawnhekk hawn item dated 29/7/02 li jgħid:  Reimbursement to Richard Muscat for expenses incurred for printing of invitations regarding the inauguration of the Dublin consular office (VOM sponsorship).  Jiena m’iniex qed nallega rregolarita` - jiġifieri li inti daħħalt xi ħaġa fil-but, ħalli ma niġix misinterpretat - imma meta wieħed iqis li l-istazzjon dejjem kien għaddej minn diffikultajiet finanzjarji u fl-2002 diġa` is-sitwazzjoni kienet prekarja, ħassejt li kien jagħmel sens ekonomiku u finanzjarju li tuża l-istazzjon li inti kont qed tmexxi biex tisponsorja affarijiet konsolari marbutin mal-karriera tiegħek f'vesti differenti mal-foreign affairs?  Jiġifieri bil-Malti tħoss li kellek tuża fondi tal-VOM għal sponsorship relatati mad-Dublin consular office?

  IS-SUR RICHARD MUSCAT:  L-ewwelnett is-sitwazzjoni fil-VOM fl-2002 ma kenitx kif kont qed tgħid inti, prekarja għax kienu diġa` waslu Lm500,000 mingħand il-Libjani matul dik is-sena ...

  ONOR. LEO BRINCAT:  Li mbagħad spiċċaw inħarqu kollha.

  IS-SUR RICHARD MUSCAT:  Jiġifieri l-premessa ma kenitx tajba u ma naqbilx magħha, imma fil-kwestjoni għall-inawgurazzjoni ta' dak l-uffiċċju ġo Dublin, jien kien irnexxieli nġib xi sponsors mingħand xi banek, minn hemm u minn hawn u kontribut mill-VOM poġġejtu bħala parti minn dawk l-ispejjeż.  Jidhirli li bis-saħħa t'hekk jiena ffrankajthom lill-foreign office għax kieku kont nitlobhom jew refund jew l-ispiża tagħhom lid-DCS tal-foreign office.  Dan ma tlabtu xejn, lanqas lira fuq hekk u rnexxieli nkoprih u għamilt attivita` worthy għal Malta.

  ONOR. LEO BRINCAT:  Jiena m'iniex qed ngħid li inti għamilt xi ħaġa bi skop ulterjuri, jiena qed nistaqsi biss domanda sempliċi.  Insa l-foreign office u insa kollox, jekk inti ħassejtx li kien jagħmel sens ekonomiku għal stazzjon li kellu diffikultajiet finanzjarji ...

  IS-SUR RICHARD MUSCAT:  Ma naqbilx li kellu at that stage. 

  ONOR. LEO BRINCAT: Kellu.  

  IS-SUR RICHARD MUSCAT:  Dik opinjoni, skużi.

  ONOR. LEO BRINCAT:  Ħalli ngħidlek għaliex kellu. Inti l-ħin kollu bdejt tinsinwa illi inti komplejt fil-passi ta' qablek, ta' qablek ħalla Lm420,000 il-bank ...

  IS-SUR RICHARD MUSCAT:  Mhux eżatt lanqas.

  ONOR. LEO BRINCAT:  ... inti daħħalt Lm500,000 mingħand il-Libjani u Alla jbierek fiż-żmien li kont managing director irnexxielek taħraq Lm1 miljun inti fuq l-istazzjon. 

  IS-SUR RICHARD MUSCAT:  Noġġezzjona.

  ONOR. LEO BRINCAT:  Il-Lm420,000 li ħalla s-Sur Vella Laurenti u Lm500,000 li daħħalt m’għand il-Libjani.  

  IS-SUR RICHARD MUSCAT:  Noġġezzjona għal dawn il-misinterpretazzjonijiet.

  ONOR. LEO BRINCAT: Prove to the contrary jekk inti kapaċi issa.

  IS-SUR RICHARD MUSCAT:  Jiena noġġezzjona għal dawn il-kwalita` ta' attakki.

  ONOR. LEO BRINCAT:  Nitolbok tiġġustifika u tispjega ...

  IS-SUR RICHARD MUSCAT:  Mr Chairman, dawn huma attakki li jien nirrespinġihom.  (Interruzzjonijiet)  (Għajjat)

  THE CHAIRMAN:  X'attakki huma!  L-Onor. Brincat qed jgħid li s-Sur Laurenti ħalla Lm420,000 li nfaqt inti mbagħad.  Tista’ tispjega dan li qed jgħidlek l-Onor. Brincat?  Għax jien naħseb li l-ammont ta’ Lm1miljun huwa sostanzjali.

  IS-SUR RICHARD MUSCAT:  Meta jiena dħalt fil-VOM sibt Lm200,000 fil-bank, ftit xhur wara saru Lm400,000 waqt li kont hemm jien.

  THE CHAIRMAN:  Għax daħlet it-tieni tranche.  
  IS-SUR RICHARD MUSCAT:  Daħal tranche ieħor.

  THE CHAIRMAN:  Mela kien hemm Lm400,000.

  IS-SUR RICHARD MUSCAT:  Dażgur at one moment kien hemm.  Dak iż-żmien kien jindika ċar li l-ebda problema ma kienet looming ahead.  Il-problemi bdew jindikaw iktar tard fis-sena, anzi lanqas ...

  THE CHAIRMAN:  Dan kien fl-2000?  Mela inti dħalt fl-2000.

  IS-SUR RICHARD MUSCAT:  Jiena dħalt fl-2000.  Ta’ Dublin qed ngħidu li saret fl-2001.

  THE CHAIRMAN:  Fl-2000 kellek Lm400,000.

  IS-SUR RICHARD MUSCAT:  Fil-bidu ta' l-2001 kien hemm Lm400,000.

  THE CHAIRMAN: U meta mbagħad allura bdew il-problemi looming jew kont aware tagħhom?

  IS-SUR RICHARD MUSCAT:  Il-problemi looming bdew f'Mejju 2003, wara li dħalna Birkirkara.  Meta dħalna hemmhekk beda jidher li l-pagament tal-Libjani, minkejja kull promessa li saret, speċi ta' din id-darba qed idumu ma jaffettwawh u allura bdejt nagħmel studju tal-cashflow li kellna available minn dakinhar sa l-aħħar tas-sena u bdejt ninduna li jekk mhux se jħallsu, se niġu fil-problemi.  

  THE CHAIRMAN: On a point of order, l-Onor. Brincat.

  ONOR. LEO BRINCAT:  Il-point of order tiegħi huwa li mir-rapport ta' l-awditur jirriżulta li għalkemm veru daħlu flus fl-2002 mingħand il-Libjani, dawn kienu jkopru biss sa l-1997.  Jiġifieri mill-1998 onwards il-Libjani qatt ma ħallsu.  

  IS-SUR RICHARD MUSCAT:  Skużi, imma dik hija interpretazzjoni ta' book-keeping.  
  ONOR. LEO  BRINCAT:  Le, mhux book-keeping, skużi, ta' flus iddaħlux jew le!

  IS-SUR RICHARD MUSCAT:  Ippermettili.  Il-kwestjoni hi li meta kien jidħol pagament fl-2001, per eżempju, ma kienx ifisser li aħna se mmorru lura għall-1996 jew 1997 u nreġġgħu l-arloġġ lura.

  ONOR. LEO BRINCAT:  Sur Muscat, ma rridtx ninterrompik, se nħallik titkellem bla interruzzjoni, imma li qed ngħid jien huwa li fl-2002 il-Libjani veru ħallsu, imma ħallsu biss għall-1997 u mill-1997 sal-ġurnata mbierka tal-lum, il-Libjani ma ħallsux sold ieħor.  U inti kont taf bis-sitwazzjoni prekarja, imma bqajt tittama lid-diretturi tiegħek li dawn il-flus se jaslu u sal-lum ma wasalx sold wieħed!

  IS-SUR RICHARD MUSCAT:  Ippermettili anke hawn!  Malli kienu jaslu l-flus kienu jmorru ... (Interruzzjonijiet)  Jekk se tħallini nirrispondi, nirrispondi, inkella nieqaf u għid li trid.  Jien qed ngħid li meta kienu jaslu l-flus, dawk kienu jsiru parti mill-account tal-VOM, imħalltin ma' dawk ta' Malta.  Ma kien ikun hemm l-ebda distinzjoni jekk humiex flus dinari...  (Interruzzjonijiet)  

  THE CHAIRMAN:  Dik m'hijiex il-mistoqsija, Sur Muscat.

  IS-SUR RICHARD MUSCAT:  Mela x'inhi l-mistoqsija?

  THE CHAIRMAN:   Inti r-rwol tiegħek kien ta' executive u l-kuntratt tax-xogħol jgħid ċar u tond li kont responsabbli għall-management, administration of the station and the financial control.  Issa f'waħda mill-mistoqsijiet li qiegħda ssir u anke toħroġ mir-rapport ta' l-awditur ...  Inti dejjem kont qed tibbaża l-expenditure tiegħek fuq flus li suppost kellhom jidħlu u kien hemm id-dubju jekk humiex se jidħlu jew le.  Fil-fatt, f’paġna 7 tar-rapport ta' l-awditur jingħad illi kieku inti ħadt in konsiderazzjoni l-istat attwali tal-VOM, kont tkun iktar kawt fil-proġettazzjonijiet tiegħek.  Il-mistoqsija li qed jagħmillek l-Onor. Brincat hija f'dan ir-rigward:    Peress li l-aħħar pagament kien in respect of 1997 u jidher li ma sarux pagamenti aktar min-naħa tal-Libja, inti ma ħassejtx bħala l-persuna responsabbli - għax jew se nkunu responsabbli ta' xi ħaġa jew inkella jkollna kariga u nkunu responsabbli tat-tajjar u tax-xejn jew tad-duħħan – li kellek tiġbed l-attenzjoni lill-ministeru li l-infiq li kellek fil​-business plan tiegħek ma stajtx tagħmlu qabel ma jidħlu dawn il-flus għax inkella kien se jaħdem bid-dejn il-VOM?  

  IS-SUR RICHARD MUSCAT:  Jiena dak tant għamiltu Mr Chairman illi ...

  THE CHAIRMAN:  Kif għamiltu?  Bgħatt xi rapport lill-ministeru?

  IS-SUR RICHARD MUSCAT:  Agħtini ċans nirrispondi!  Għax intom tagħmluli ħafna domandi qiskom machine gun, imbagħad jekk ma nirrispondix takkużawni li m’iniex nirrispondi.  Ippermettuli ftit.  Jiena mhux talli għamilt id-dover tiegħi - u diġa` għedtu dan lill-kumitat – talli ktibt żewġ ittri, waħda lill-Ministru Borg u l-oħra lis-Segretarju Parlamentari ta’ dak iż-żmien, l-Onor. George Pullicino, li meta ġiet l-ordni ta' evakwazzjoni, indikajt immedjatament li se jkollna spiża kapitali straordinarja li ma kenitx budgeted.  U ktibt l-ittra u qrajthielkom.  U ma kienx hemm flus allokati għaliha.  Fil-fatt jien kont qed nistenna li jekk il-gvern ried jagħtina palata kien jiddeċiedi hu, imma ovvjament jiena bqajt miexi għaliex ma kelli l-ebda risposta.  L-ordni baqgħet fis-seħħ, ma nbidlitx u allura kelli l-ordni to go ahead bl-ispiża li kellna.  Issa jew se tagħmilha jew ma tagħmilhiex.  Kieku bqajna l-Furjana kienu jiġu saved kwantita` kbira ta' flus għax konna nibqgħu hemm u ma konniex nagħmlu l-ispiża u l-ħajja tal-VOM mhux kienet titwal għal għomorha imma kienet titwal għal sena. daqshekk.  (Interruzzjonijiet)  Imma dik hi kollha, hemm qiegħda, li jekk jibqgħu ma jiġux l-pagamenti min-naħa tal-Libjani, eventwalment tittardja kemm tittardja, il-ħajja tal-VOM kellha tieqaf.

  THE CHAIRMAN:  Se nissospendi l-Kumitat għal ftit minuti.

Il-Kumitat ġie sospiż.

  THE CHAIRMAN:  Konna qegħdin fil-fażi tal-hospitality.  Jien xtaqt niġbed naqra l-attenzjoni tas-Sur Muscat dwar il-famuż proġett Odyssey.  Din bażikament kienet mawra fuq il-baħar, u sinċerament dan il-kumitat ma jistax jifhem kif prattikament xalata fuq il-baħar tista' tkun valida biex tippromwovi l-għanijiet u ġġib 'il quddiem ir-radju.  U qed ngħid dan għax l-ispiża kienet ta' madwar l-Lm18,000, li hija spiża sostanzjali li ċertament tenħtieġ li tkun iġġustifikata.

  IS-SUR RICHARD MUSCAT: Mr Chairman, bir-rispett kollu, assolutament ma naqbilx mal-mod kif iddeskrivejtha u anke mal-mod kif ġiet interpretata f'ambjent ieħor.  Dak iż-żmien kien hemm il-ġurnali jirrakkontaw eżattament x'ġara imma għall-benefiċċju ta' min ma rax il-ġurnali jew nesa', se nagħti l-verżjoni tiegħi.

Jiena kelli kuntatt min-naħa ta' dak li kien u għadu jissejjaħ International Institute of Mediterranean Theatre, li hu bbażat ġo Marseille fi Franza.  Dawn kienu diġa` għamlu proġett fl-2001, riedu jdaħħlu lil Malta fih, ma kellhomx response min-naħa ta' ambjenti li kkuntattjaw u talbu lili biex nikkonsidrah.  X'kien dan il-proġett?  Il-proġett kien ta' natura artistika u kulturali bl-iskop li jippromwovi d-djalogu fl-ambjent tal-Mediterran.  Dan kien jikkonsisti filli kienu erba' partners u riedu l-ħames partner.  Il-partners kienu Franza, Spanja, l-Italja, ir-Rumanija u, la aċċetta l-VOM, Malta.  Oriġina ġor-Rumanija billi l-gvern tar-Rumanija poġġa għad-dispożizzjoni ta' dan il-grupp vapur tal-gwerra imma tal-kadetti, biex il-messaġġ ta' djalogu u ta’ paċi jkunu b'forza ikbar permezz ta' vapur tal-gwerra li jinbidel fi floating theatre u jdur il-pajjiżi tal-Mediterran, il-portijiet tal-Mediterran, 15-il port fil-Mediterran, jieqaf lejl, jagħmel manifestazzjoni hemm, jitħallat ma' artisti u rappreżentanti tal-kultura lokali, ta' fejn jintlaqa' u jingħata l-merħba u jmur fil-port l-ieħor.

Dan kien proġett ta' natura kulturali verament nobbli u tajjeb li jiena kif rajtu skantajt kif ma ttieħditx l-opportunita` li ġiet offruta lil Malta qabel.  Emmint fih.  Ma kienx hemm lil min ngħaddih u jiena - bħalma kelli dejjem l-idea li l-VOM kien network ukoll ta' komunikazzjoni anke fuq dan is-suġġett, il-promozzjoni ta' djalogu fil-Mediterran - deherli li kien in line. Ħadt l-awtorizzazzjoni u fil-fatt għamiltu.  Imma l-kunċett tiegħu kien li juża vapur tal-gwerra b’messaġġ ta’ paċi u ta’ djalogu u li dan il-messaġġ jiġi conveyed permezz ta' artisti.  Artisiti minn dawn il-pajjiżi kollha, 15-il pajjiż fil-portijiet li daħlu, kienu abbord u waqt il-vjaġġ kienu jagħmlu manifestazzjonijiet teatrali, kulturali, exhibitions mużikali, eċċ.  Malta kienet ukoll rappreżentata f'dak il-vjaġġ. 

Dan ma kienx vjaġġ li tgħidlu "cruise", imma ta' natura ferm iktar nobbli u ferm iktar elevata.  Malta daħlet fih u meta ġew u tajnihom merħba, għamlu manifestazzjoni piroteknika huma stess minn fuq il-vapur malli dan daħal fil-port qabel daħal il-lejl.  Kellhom il-permessi ta' l-awtoritajiet, tal-foreign affairs, ta' l-uffiċċju tal-prim ministru u ta' dawk kollha konċernati, fosthom il-harbour office biex dan il-vapur seta’ jidħol.  Hu u dieħel għamel il-manifestazzjoni tiegħu spettakolari piroteknika fil-port, li kienet xi ħaġa verament oriġinali, anke bil-korjografiji li għamlu minn fuq il-postijiet kollha u l-ponot kollha fejn daħal dan il-vapur, u jilqgħuhom kelli l-iscouts groups tas-south kollha ...  (Interruzjonijiet)  Imma skużi, inti qed turi impazjenza imma dan huwa n-natura tal-vjaġġ li qed nitkellmu fuqu, m'huwiex xalata.  Altro che xalata!  (Interruzzjonijiet)  Jekk ma temminx fih inti, jiena nemmen.  (Interruzzjonijiet)  Allura, ma naqblux.   

Kont qed ngħid, Mr Chairman, li biex jilqgħu lil dan il-vapur kienu nvoluti l-boy scouts u l-girl-guide groups tas-south kollu ta' Malta, kienet involuta d-dar tal-Ġiżwiti taż-Żejtun u kienu nvoluti mijiet ta' żgħażagħ li ġew u għamlu manifestazzjoni spettakolari anke fil-port biex jilqgħuhom.  Niżlu, tħalltu ma' xulxin l-artisti Maltin ma' l-artisti barranin, għamilna manifestazzjoni fil-pjazza tal-Birgu f'forma ta' lejla Maltija, urejnihom ħafna ambjenti Maltin lil dawn l-artisti li ġew, raqdu lejl u l-għada reġgħu telqu. Dak kien kollox.

  THE CHAIRMAN:  Apparentement dawn l-attivitajiet saru fl-2003.  

  IS-SUR RICHARD MUSCAT:  Mhux apparentement; saru f’Lulju 2003.

  THE CHAIRMAN: Għadek kif għedtilna li fl-2003 kont aware bil-qagħda prekarja ta' l-istazzjon.

  IS-SUR RICHARD MUSCAT:  Iva.

  THE CHAIRMAN:  U minkejja li kont taf b'din il-qagħda prekarja, inti dħalt fuq din l-intrapriża, ħa ngħidilha hekk  ...  Ix-xenarju sabiħ li inti pinġejt - ovvjament kulħadd jinterpretah kif irid - għalija xorta tibqa' ġita jew xalata fi 18-il port, ma kkonvinċejtna xejn.  Imma dik hija opinjoni personali.  (Interruzzjonijiet)

  IS-SUR RICHARD MUSCAT:  Nixtieq li kellek apprezzament kulturali akbar.

  THE CHAIRMAN:  Sur Muscat, qed nistaqsik għaliex meta inti kont ċert li l-qagħda finanzjarja tal-VOM kienet prekarja mbarkajt fuq proġett li ġie jiswa madwar Lm18,000.  It-tieni nett, tajjeb li x-xogħol tan-nar li qed issemmi inti, li waħdu kien jammonta għal Lm8,278  ... 

  IS-SUR RICHARD MUSCAT:  Mhux veru.
  THE CHAIRMAN:  Hekk hawn.  Issa barra minn hekk, l-awditur kien informat li din l-ispiża suppost li kellu jħallasha xi ħadd mill-organisers, pero` effettivament il-flus tħallsu mill-VOM.  (Interruzzjonijiet)  Din bħala responsabbilta` issa, qed nitkellmu fuq good governance għax inti dejjem għedt li inti assumejt ir-responsabbilta` għax ma kont marbut ma' l-ebda kriterji ta' procurement li japplikaw għall-VOM.  Mela allura assumejt ir-responsabbilta` sħiħa inti, almenu  amministrattivament.

  IS-SUR RICHARD MUSCAT:  Mal-boss tiegħi.

  THE CHAIRMAN:  Għalhekk se nistaqsik.  Fl-2003 kont taf bil-qagħda finanzjarja prekarja, iva jew le?

  IS-SUR RICHARD MUSCAT:  Le.
  THE CHAIRMAN:  Għadek kif għedt li iva.  
  IS-SUR RICHARD MUSCAT:  Skużani, Mr Chairman, il-premessa hi żbaljata għax il-commitments li saru biex dan il-proġett isir f'Ġunju ta' l-2003, m’għamilthomx xahar qabel imma kont ili naħdem fuqhom sena u nofs.  (Interruzzjonijiet)  

  THE CHAIRMAN:  Huwa immaterjali kemm domt taħdem fuqu.  

  IS-SUR RICHARD MUSCAT:  Imma dawk kienu diġa` mħallsin.

  THE CHAIRMAN: Jiġifieri qabel ma nħaraq in-nar, ħallasna għall-ispejjeż tan-nar ukoll?  

  IS-SUR RICHARD MUSCAT: Jiena ma ħallastx għan-nar, jiena ħallast il-kontribut ta' kull partner, dawk il-ħames pajjiżi li semmejt.  Dan kien dovut bħala parti mill-kuntratt malli sar, madwar Lm10,000, ma niftakarx eżatt kemm ...

  THE CHAIRMAN:  Mela issa ħa niġu għad-dati.  Meta kienet is-sena fejn ħallast l-Lm10,000?

  IS-SUR RICHARD MUSCAT:  Kienet l-2002.

  THE CHAIRMAN:  Għall-aħħar ta' l-2002?

  IS-SUR RICHARD MUSCAT:  Le, qabel is-sajf.

  THE CHAIRMAN:  Mela qabel is-sajf - skond ir-rapport ta' l-awditur - kien diġa` hemm indikazzjonijiet li l-qagħda finanzjarja ma kenitx sabiħa. 

  IS-SUR RICHARD MUSCAT:  Qabel is-sajf ta’ l-2002 le.

  THE CHAIRMAN:   Issa inti għedt li tlabt il-permess.  Ħa nistaqsik dan.  Inti mort għand il-board of councillors u tlabthom il-permess għal dan l-avveniment u kellek il-go-ahead mingħandhom?  

  IS-SUR RICHARD MUSCAT: Iva.

  THE CHAIRMAN:  Tista' tagħtina kopja tagħha?  

  IS-SUR RICHARD MUSCAT: Kelli anke permess mingħand il-ministru biex ma nattendix il-laqgħa ta' l-ambaxxaturi biex immur għal dak l-event.  Hawn hi sibtha.  Din tgħid hekk:  Projects for 2003.  Qed nikkwota min-noti ta' dak il-meeting maniġerjali intern ...

  THE CHAIRMAN:  Il-board of councillors qed ngħidlek issa.

  IS-SUR RICHARD MUSCAT:  L-aħħar laqgħa tal-board of councillors saret fid-29 ta' Ottubru, 2001 u hemmhekk kienet għadha ma tfaċċatx din it-tip ta' attivita`.  

  THE CHAIRMAN:  Mela ma kienx hemm approval.  (Interruzzjonijiet)  Mela fl-2001 il-board of councillors ma kien ta l-ebda approvazzjoni għal din l-attivita` straordinarja.  

  IS-SUR RICHARD MUSCAT:  Ma kenitx għadha teżisti.  

  THE CHAIRMAN:  OK, ma kienx hemm approval.  Issa fejn kien hemm l-approval, Sur Muscat?

  IS-SUR RICHARD MUSCAT: L-approval ħadtu kontinwament mingħand il-kunsillieri Maltin u s-sostituti tagħhom...

  THE CHAIRMAN:  Mingħand il-management committee tal-ministeru.  

  IS-SUR RICHARD MUSCAT:  Mhux tal-ministeru, tal-VOM.

  ONOR. MEMBRU:  Fejn kien ikun hemm is-segretarja tal-ministru.

  IS-SUR RICHARD MUSCAT:  Imma dik kienet hemm mhux qua segretarja tal-ministru, il-grupp tal-Maltin.

  THE CHAIRMAN:  Imma ħa naqblu li qed nitkellmu fuq l-istess grupp biex ma nkunux qed nitkellmu fuq xi grupp ieħor.

  IS-SUR RICHARD MUSCAT:  Iva, fuq l-istess grupp.

  THE CHAIRMAN:  Kien hemm is-Sur Manni Spiteri, is-Sur Zarb, inti u xi ħadd mill-ministeru.

  IS-SUR RICHARD MUSCAT:  Preċiżament.  Issa jiena kumbinazzjoni għandi quddiemi in-noti tal-meeting tas-27 ta’ Jannar 2003 fejn, fost l-affarijiet li ddiskutejna, staff situation, update of works għall-premises il-ġodda, kien hemm projects 2003.  Fi projects 2003 hemm imniżżel “Odyssey 2003” u hemm hekk:

Mr Muscat informed the meeting regarding the ship of peace project.  VOM is a partner organiser with the international institute of mediterranean theatre.  The launch was made in Paris on the 9th of January 2003 ...

- meta mort għalih minflok l-ambassador’s meeting – 

... in which Mr Muscat and Tony Cassar participated.  Report attached. 

Ir-report m’huwiex miegħi hawnhekk.

  THE CHAIRMAN:  Mela inti fil-management meeting allura ħadtha li kellek il-go ahead.  Naqbel miegħek perfettament.  Pero` meta talbuk imbagħad biex timxi skond il-procurement regulations dak il-messaġġ ma wasalx għax l-aħħar darba, il-bieraħ, filwaqt li s-Sur Zarb u s-Sur Spiteri dejjem insistew li f’dan il-kumitat kien ikun hemm dawn l-instructions, inti min-naħa tiegħek sostnejt li tieħu d-deċiżjonijiet personalment.  

  IS-SUR RICHARD MUSCAT:  Le, ma kellix direttiva.

  THE CHAIRMAN:  Ok, kienu jitkellmu imma …  (Interruzzjonijiet)  Jekk ma jaqbilx għal waħda l-instructions ta’ dak il-management ma jaqblux għat-tieni waħda, jekk jaqblu japplikaw għal kollox.  

  IS-SUR RICHARD MUSCAT:  Hawnhekk ma tawni l-ebda struzzjonijiet biex nieqaf.

  THE CHAIRMAN:  Qed ngħidlek li tawk il-go ahead.  Imma ta’ l-inqas il-kriterji ma jixxiftjawx minn kull okkażjoni għall-oħra.  

  IS-SUR RICHARD MUSCAT:  Jien ma xxiftjajtx.

  THE CHAIRMAN:  Jekk kellux lil Moggi konsulent hija kwestjoni oħra imma ma naħsibx f’dan il-każ!  Jiġifieri l-management tak l-approval qed tgħid, jew qallek to go ahead u fl-affarijiet l-oħra inti ma segwejtx dak li qallek l-istess management?  

L-Onor. Brincat.

  ONOR. LEO BRINCAT:  On a point of information, Mr Chairman, għax jekk fhimt sew lis-Sur Muscat huwa qal li kellu saħansitra l-approval tal-ministeru ta’ l-affarijiet barranin.  (Interruzzjonijiet)  Iva, imma l-ministeru ta’ l-affarijiet barranin nippreżumi kien jaf x’kienet l-attivita` ovvjament.  

Sur Naudi, tista’ tgħidilna intom, bħala foreign ministry, x’kontu tafu fuq din l-attivita` u x’kontu tafu fuq il-commitment finanzjarju tal-VOM in konnessjoni ma’ din l-attivita`?  Għax jekk ngħidlek li sejjer holiday imħallsa minn Mr X mod u jekk ngħidlek li sejjer holiday mħallsa mil-kumpannija tiegħi stess li taqa’ taħtek, huwa mod ieħor.  Jiġifieri to what extent il-ministry of foreign affairs kien jaf bil-commitments finanzjarji li kellu l-VOM ma’ dan il-proġett li qed isemmi s-Sur Muscat?

  IS-SUR GAETAN NAUDI (Ambaxxatur ta’ Malta fi Spanja u ex Segretarju Permanenti fil-Ministeru ta’ l-Affarijiet Barranin):  Id-dettalji dwar dan il-proġett smajthom issa għall-ewwel darba, pero` jiena kont informat li kien hemm dan il-proġett in the pipeline għaliex anke waqt li aħna għamilna r-rapport tagħna u ntervistajna fost nies oħra lis-Sur Muscat, issemma proprju l-proġett Odyssey.

  ONOR. LEO BRINCAT:  Imma kontu tafu li l-finanzjament kien se jkun kollu mill-VOM jew li l-VOM kien se jkollu kontribuzzjoni għal dan il-proġett?  

  IS-SUR GAETAN NAUDI:  Jiena kont naf li l-VOM kien partner f’dan il-proġett, pero` ma kontx aware tad-dettalji ta’ l-entita` jew il-finanzjament tal-proġett innifsu.

  ONOR. LEO BRINCAT:  U meta kont taf li l-VOM kien f’sitwazzjoni finanzjarja prekarja, inti bħala bniedem - nerġa’ ngħid kif għedtlek l-aħħar darba li tista’ tiddelega l-awtorita` imma m’għandekx id-dmir li tiddelega r-responsabbilta` - ma ħassejtx ir-responsabbilta` li tikkwerja financial commitment min-naħa tal-VOM meta minn Mejju ta’ l-2003 is-Sur Muscat kien diġa` qed jgħid li kien aware tal-qagħda prekarja ta’ l-istazzjon?

  THE CHAIRMAN:  Point of order, l-Onor. Gatt.

  ONOR. AUSTIN GATT:  Naħseb li l-Onor. Brincat irid ikun kemm kemm fidil iktar ma’ dak li qal is-Sur Muscat.  Is-Sur Muscat qal li l-pagamenti saru fl-2002 mhux fl-2003, qabel is-sajf ta’ l-2002 biex nikkwotah.

  ONOR. LEO BRINCAT:  Jien ma semmejtx l-2003.

  ONOR. AUSTIN GATT:  Għadek kemm għedtlu.  Lis-Sur Naudi qed timplikalu:  Kif inti ma ndħaltx f’Mejju ta’ l-2003 meta kien hemm is-sitwazzjoni finanzjarja ħażina tal-VOM?  L-implikazzjoni hija kif ma ndaħalx biex iżomm il-pagamenti, mentri l-pagamenti kienu saru.  Għalhekk qed ngħid li qed tiżvijja.

  ONOR. LEO BRINCAT:  Żomm daqsxejn, fl-2003 veru forsi saru l-pagamenti, imma naħseb kellu kull dritt illi jikkwerja fuq dan il-commitment kapitali li sar min-naħa ta’ l-istazzjon.

  ONOR. AUSTIN GATT:  Ma staqsejtux hekk.

  ONOR. LEO BRINCAT:  Jiena nerġa’ ngħid li nħoss li meta s-Sur Naudi għamel sanctioning tal-parteċipazzjoni tas-Sur Muscat, kellu dritt li jistabbilixxi l-extent tal-commitment ta’ l-istazzjon, kemm jekk ħallas fl-2003 u kemm jekk kienx ħallas bil-quddiem fl-2002.  Dak li tlabt mingħand is-Sur Naudi jien.  

  IS-SUR GAETAN NAUDI:  Diġa` għedt jiena li l-proġett Odyssey, il-finanzjament …  L-ewwelnett, f’Ġunju ta’ l-2003 jiena ġejt made aware li l-flus tal-Libjani kienu ilhom ma jidħlu fil-VOM għal sitt snin.

  THE CHAIRMAN:  Meta kien dan Sur Naudi?

  IS-SUR GAETAN NAUDI:  Fid-19 ta’ Ġunju ta’ l-2003, meta kien bagħatli e-mail is-Sur Muscat.  Sa dakinhar - u bqajna sa l-aħħar ġurnata - għalkemm is-sitwazzjoni qed tiġi deskritta bħala prekarja, effettivament aħna bqajna nistennew il-flus li se jidħlu proprju sa l-aħħar ġurnata.  Mela allura jiena, meta qed nitkellem mas-Sur Muscat waqt l-intervista li saritlu f’Novembru jew Diċembru ta’ l-2003 u qed isemmili proġett li kien diġa` lest - għaliex hawnhekk qalilna li f’Lulju ta’ l-2003 l-proġett kien diġa` finalizzat u l-commitments li kien hemm saru fis-sena ta’ qabel.

  ONOR. LEO BRINCAT:  Commitments jew pagamenti?  (Interruzzjonijiet) Tagħmel differenza.  Jiena nagħmel distinzjoni bejn commitment u pagament għaliex jista’ jinqalgħu ċirkostanzi li fuq parir legali tista’ b’xi mod jew ieħor tiżganċa mill-commitment.  Dan irrid inkun naf jekk sarx pagament jew commitment.

  onor ANTHONY ABELA:  Onor. Brincat, jien naħseb li lkoll smajna ċar u tond  lis-Sur Muscat jgħid li l-pagament kien sar ma’ l-iffirmar tal-kuntratt qabel is-sajf ta’ l-2002.  Kien twettaq u lest fl-2003 għax sar f’Ġunju ta’ l-2003.

  ONOR. LEO BRINCAT:  Il-pagament kollu sar bil-quddiem?

  IS-SUR RICHARD MUSCAT:  Madwar Lm10,000 jew Lm11,000 minnhom, li kien ix-share tal-partnership bejn dawn il-ħames pajjiżi, tħallas mill-VOM flimkien mal-kuntratt fl-2002.  

  ONOR. LEO BRINCAT:  OK, naċċetta l-ispjegazzjoni tiegħek.  Allura kif taċċetta l-fatt li l-awditur ġenerali qed jgħid li the cost of Lm8,278 għal dawk li huma pyrotechnics, logħob tan-nar “could have been averted by management as the expense was originally to be borne by the foreign organisers of this activity.”.

  IS-SUR RICHARD MUSCAT:  Le, jiddispjaċini hemmhekk hija waħda mill-instances fejn ir-report għamel misinterpreting ta’ l-istorja.  Kien hemm spiża lokali li kienet qed issir fl-2003 konnessa ma’ l-involvement tal-boy scouts u l-girl guides u l-affarijiet li saru Malta.  Dik kienet imma mhux pyrotechnics.

  ONOR. LEO BRINCAT:  Dażgur mhux pyrotechnics.  Inħarqu madwar Lm10,000 f’logħob tan-nar, pyrotechnics dawk!

  IS-SUR RICHARD MUSCAT:  Le, m’hu veru xejn.

  ONOR. LEO BRINCAT:  Jiġifieri inti qed tgħid ...

  THE CHAIRMAN:  Ippermettili, Onor. Brincat.  Is-Sur Muscat qed jgħid li l-Lm8,278 ma marrux għal pyrotechnics.  Jista’ allura l-awditur jgħidilna kif wasal għal dan?

  ONOR. LEO BRINCAT:  Dak li kont se nistaqsi.  Jien nixtieq li l-awditur ġenerali jgħidilna - jien ma kellix documentation ta’ dan - eżattament jekk intnefqux Lm8,278 fuq il-logħob tan-nar u t-tieni nett jekk dak li ntnefaq fil-logħob tan-nar setax, kif ikkonkludejna r-rapport, ġie evitat għax suppost kellu jiġi merfugħ jew imħallas min-naħa ta’ l-organizzaturi barranin.  Qed nirriferi għall-item 11.11 page 25 - NAO comments.

  IS-SUR SIMON CIANTAR:  Din tal-pyrotechnics aħna l-ewwel darba li sirna nafu biha b’riżultat ta’ l-interviews ma’ l-istaff, fil-fatt ma’ aktar minn persuna waħda.

  IS-SUR RICHARD MUSCAT:  Skond min kienu.

  IS-SUR SIMON CIANTAR:   Aħna ovvjament morna biex nivverifikaw, sibna fin-nominal ledger ta’ l-2003 item imdaħħla bħala “payment for pyrotechnics” u jien għandi hawnhekk il-credit advice maħruġa mill-bank, għax invoice m’għandix dated 30th October 2003.

  ONOR. LEO BRINCAT:  Jiġifieri hawnhekk jidher ċar li l-pagament mhux kif implikajt inti, Sur Muscat, li kważi l-pagamenti kollha kienu saru fl-2002, saru fl-2003 wara - kif qallek l-Onor. Mangion – meta kien diġa` ġie stabbilit li l-kumpannija kienet f’sitwazzjoni …  Sur Muscat, ippermettili, ħa nagħmillek kumment ġenerali jekk jippermettili ċ-chairman.  

Bir-rispett kollu, jien nixtieq nifhem - u qed ngħidha bl-ikbar sinċerita` mhux biex nagħmel xi stat partiġġjan - kif inti, managing director ta’ stazzjon ta’ radju, ħassejt il-briga minħabba l-passjoni tiegħek għall-kultura, li tidħol f’oqsma totalment unrelated mar-running ta’ stazzjon kummerċjali li kellu l-gvern.  U ma’ dan il-fatt norbot ukoll li huwa rrapportat li inti saħansitra f’okkażjoni oħra ħassejt li kellek tmur il-festival tal-films ta’ Venezja, bħallikieku inti xi Zefferelli, mort biex tippreżenta xi produzzjoni!  Dawn huma affarijiet ‘il hinn mill-brief tiegħek bħala managing director ta’ radio station kummerċjali.  Seta’ kien Super 1, seta’ kien Radio 101 u seta’ kien tal-PBS, m’miniex qed ngħid għall-VOM.

  IS-SUR RICHARD MUSCAT: Bir-rispett kollu, onorevoli, qed tagħmel misinterpretazzjoni totali tar-realta` tas-sitwazzjoni.  

  ONOR. LEO BRINCAT:  Qed ninterpreta l-fatti dokumentati.

  IS-SUR RICHARD MUSCAT: Le, m’hu xejn dokumentat, huma interpretazzjonijiet kompletament assurdi li jiena ma naċċettahomx.  Per eżempju, ippermettili għax inti mill-ewwel tasal għall-konklużjoni qabel ma biss tisma’ l-ispjega, imbagħad tgħidli li m’intix personali!  Fl-appointment tiegħi, point 5 jgħid hekk:

“In parallel, the managing director shall develop with the concurrence of the board of councillors, other services like publications, exhibitions of general international and national interest, that will be required to carry out the additional objectives indicated above.  He shall be responsible for the operation of these services.”.

Allura jien diġa` hawnhekk għandi mandat li jien ma nibqax confined fl-istudios, imma noħroġ anke f’attivitajiet li huma relatati mal-mission prinċipali ta’ dak l-istazzjon.  Mela lili daħħlitni anke fil-kamp tal-kultura.

  ONOR. LEO BRINCAT:  Naħseb tajtha interpretazzjoni liberali ż-żejjed.

  IS-SUR RICHARD MUSCAT:  M’hu liberali xejn, skużani.

  ONOR. LEO BRINCAT:  Imissek tlabt clearance bil-quddiem mingħand is-superjuri tiegħek.

  IS-SUR RICHARD MUSCAT:  Skużani, dik hija opinjoni li bir-rispett kollu ma naqbilx magħha.  Issa fejn għandu x’jaqsam ma’ dak li kkummentajt dwaru ta’ Venezja, bħalma għedtlek, il-VOM, dejjem bl-approvazzjoni tal-councillors anke Maltin, kellna membership, anzi s-Sur Zarb stess kien jgħidli: Isma’, idħol member f’dawn l-ambjenti għaliex jagħmel ġid anke lill-VOM biex inkabbru l-kuntatti tagħna ma’ stazzjonijiet u organizzazzjonijiet ta’ media fil-mediterran kemm jista’ jkun.  U waħda minnhom kienet il-COPEAM, Co-operation ta’ Operaturi fl-Awdjoviżiv fil-Mediterran u dawn għandom item kull sena, jagħmlu kungress fiż-żmien li jsir il-festival internazzjonali taċ-ċinema u hemmhekk lili kemm-il darba anke jistednuni biex inkun wieħed mir-relaturi.

  ONOR. LEO BRINCAT:  Meta tgħid jistednuk jiġifieri kienu jħallsulek huma jew kien iħallas il-VOM?

  IS-SUR RICHARD MUSCAT:  Le, hemmhekk sfortunatament ma kienu jħallsuli qatt, kien iħallas il-VOM, pero` konna naċċettaw li mmorru fih.  Saħansitra on a personal basis għadhom jistednuni sal-lum.  Jiġifieri mhux biex immur nara lil George Clooney jew ma nafx lil min, anzi lanqas qatt ma rajthom, biex inpoġġu l-affarijiet in perspective.  Dan kien ambjent internazzjonali awdjoviżiv.

  THE CHAIRMAN:  Sur Muscat, ir-rabta bejn il-VOM li kien għar-reġjun tal-Mediterran u tal-films ta’ Venezja hija naqra tenuous u hija pjuttost personali ħafna u deħlin iktar lejn it-tramuntana u lejn il-qalba taċ-ċentru Ewropew!

  IS-SUR RICHARD MUSCAT:  Jiena dejjem kelli mentalita` li niftaħ, il-mentalita` mhux dejjem magħluq ġewwa, iżolat.  

  THE CHAIRMAN:  Imma hija personal opinion.  Xorta tibqa’ n-nuqqas ta’ spjegazzjoni dwar il-ħlas li sar tal-murtali, tal-pyrotechnics madwar Lm10,000.  Dawk kienu ħlas għal pyrotechnics jew saru għal affarijiet oħra?

  IS-SUR RICHARD MUSCAT:  Ma kienx hemm piroteknika, jiġifieri logħob tan-nar kif insejħulu aħna, li jien ħallast għalih f’Malta.  Il-pyrotechnics kien suġġett ta’ fuq il-vapur li ħadmuh artisti Franċiżi, lanqas Maltin ma kienu mdaħħlin.

  THE CHAIRMAN:  Imma ħallas il-VOM.

  IS-SUR RICHARD MUSCAT:  Le, ma ħallasx il-VOM, il-VOM ħallas l-ispejjeż li qegħdin jissemmew ta’ madwar Lm8,000, għal dawk l-attivitajiet li kienu qed isiru mill-boy scouts u l-oħrajn li semmejt biex nagħtu welcome.  Issa dawn kienu, biex ngħid hekk scouts u l-involviment …

  THE CHAIRMAN:  Ħa nwaqqfek ftit hawnhekk għax din qed tikkuntrarja direttament dak li stqarr u kkonferma l-awditur.  Jiena qed nagħti benefiċċju lilek ta’ l-istqarrija tiegħek, imma nixtieq inqabbilha ma’ dak li hemm fl-inkjesta ta’ l-awditur.  Dawn kienu għal pyrotechnics jew kienu ....?

  IS-SUR RICHARD MUSCAT:  Lm8,000, ma tarax!  Lanqas biex toħroġ Santa Liena!

  THE CHAIRMAN:  Nispera li m’għamiltilhiex xi donazzjoni wkoll!

  IS-SUR RICHARD MUSCAT:  Ma nixtieqx nikkummenta għal inferences bħal dawn, Mr Chairman.

  THE CHAIRMAN:  Nitlob lill-awditur jispjega.

  IS-SUR SIMON CIANTAR:  Kif diġa` għedt, meta aħna bdejna l-investigazzjoni rajt item fl-2003 fin-nominal ledger - insejt taħt liema account – bl-isem specifically ta’ “pyrotechnics”.  It was a question mark għalija at that point u ħallejtha hemm.  Meta bdejna nintervistaw lin-nies din qamet waħedha u qalulna …  (Interruzzjonijiet) 

  THE CHAIRMAN:  Lil min staqsejt?

  IS-SUR SIMON CIANTAR:  Mingħalija, pero` I stand to be corrected, minn wieħed mit-telephone interviews irriżulta.

  THE CHAIRMAN:  Imma telephone interviews lil min?

  IS-SUR SIMON CIANTAR:  Mingħalija imma, I stand to be corrected.

  THE CHAIRMAN:  Mela ikkonferma u ġibilna fejn kienet inkluża fin-nominal ledger dan l-item “pyrotechnics” u anke lil min ikkonsultajt.  Qed nitlob għal dan għax is-Sur Muscat qed jgħid li ma ntnefqux fuq in-nar imma ntefqu fuq il-boy scouts u l-girl guides li għamlu exhibition.  
  IS-SUR RICHARD MUSCAT:  ..  u d-dar tal-Ġiżwiti taż-Żejtun li bħalissa qed ninsa x’jisimha.

  THE CHAIRMAN:  Imma saru bħala donation?  

  IS-SUR RICHARD MUSCAT:  Le, għal attivitajiet.  Per eżempju, dawn għamlu xi forma ta’ kostumi ...

  THE CHAIRMAN:  OK.  Issa jekk hemm invoices …

  IS-SUR RICHARD MUSCAT:  Jiena niftakar lista tagħhom dawn l-ispejjeż.

  THE CHAIRMAN:  Imma, Sur Muscat, inti bħala uffiċjal ma tistax tgħid “għandi din l-ispiża ħa nonfoqha” imma jrid ikollok invoice u jrid ikollok breakdown tagħha.  Issa ngħid lill-awditur jekk dawn l-invoices humiex qegħdin hemmhekk għax mid-dehra kulma jidher qiegħed għal tan-nar.  Imma int qed tgħid li ma ntnefqux għan-nar.  Barra minn hekk qed jingħad li dawn suppost were to be borne by the foreign organisers.  

  IS-SUR RICHARD MUSCAT:  Ma nafx minn fejn ġiet dik.  Foreign organisers!  Kulmin kien aċċettat ...

  THE CHAIRMAN:  Il-kuntratt li jikkommetti lill-VOM għal dan il-proġett għandek hawn?

  IS-SUR RICHARD MUSCAT:  Hawnhekk m’għandix f’idejja jien.  Mela jien se nġib il-cabinets kollha li għandi d-dar, x’kull waħda!  Pero` jiena nista’ niżgurak, Mr Chairman, li l-lista ta’ l-ispejjeż lokali kienet mitluba mill-organizzazzjoni ta’ dan il-proġett li kull port fejn marru u ntlaqgħu, ovvjament l-ispiża lokali tal-merħba marru fejn marru, issir minn min qed jilqagħhom.  Dik hi kollha.

  THE CHAIRMAN:  Jekk tagħmel show sabiħ b’xejn kulħadd se jieħu gost bih.  

  IS-SUR RICHARD MUSCAT:  Imma dik hija kwestjoni ta’ merħba lil dawn l-artisti.  Jekk m’hemmx apprezzament ovvjament wieħed bilfors jaraha żejda, appendici.  L-apprezzament tiegħi huwa differenti minn tagħkom, Mr Chairman.

  THE CHAIRMAN:  L-apprezzament huwa dan, Sur Muscat.  Bi flusek tista’ tagħmel li trid, tista’ tmur taħraqhom il-Magħtab, jekk trid, pero` bi flus il-poplu jrid ikun hemm rendikont.  Dan huwa l-issue ta’ dan il-kumitat.

  IS-SUR RICHARD MUSCAT:  Jien għamilthom f’isem Malta u l-Libja għax il-Libjani pparteċipaw ukoll fih.  Mhux f’isem Malta biss imma f’isem Malta u l-Libja.

  THE CHAIRMAN:  Hemm iktar mistoqsijiet dwar dan il-punt?  

  ONOR. LEO BRINCAT:  Jekk qed tirriferi għall-item ta’ Venezja u tal-pyrotechnics, le m’għandix. 

  THE CHAIRMAN:  U anke fuq hospitality.  

  ONOR. LEO BRINCAT:  Le fuq hospitality m’għandix lanqas.  

  THE CHAIRMAN:  Jidher allura li dan is-suġġett ġie eżawrit.  Nerġa’ ntenni li jekk ikun hemm xi affarijiet ġodda li jinqalgħu tramite d-diskussjoni … 

  ONOR. LEO BRINCAT:  Jien kelli aktar mistoqsijiet għas-Sur Muscat.

  THE CHAIRMAN:  Iva, imma issa wasal nofsinhar u għalhekk nistgħu naġġornaw għal-lejla fis-6:00p.m. fejn nimxu għall-oqsma l-oħra li ndikajt dalgħodu, jiġifieri n-nefqa kapitali nkluż ta’ l-uffiċċju, terminal benefits, fire-fighting equipment, fost items oħra u nikkonkludu.

Naħseb li għal-lejla għandhom ikunu hawn is-Sur Muscat, is-Sur Naudi u s-Sur Mifsud.  Ma nafx jekk is-Sur Borg iridx jiġi.  

  ONOR. TONIO FENECH:  Dr. Sergio d’Amico mhux se jiġi?

  THE CHAIRMAN:  Dr. Sergio d’Amico ma kienx hemm talba għalih.  Jekk tridu ntellgħuh ntellgħuh, pero` għiduli fuqhiex.  

  ONOR. AUSTIN GATT:  Jien naħseb aħjar jitla’ għaliex parti mir-rapport li għandi - nifhem li għandu s-Sur Borg - jikkritika x-xogħol li għamel Dr. Sergio d’Amico.

  THE CHAIRMAN:  Mela jekk hu hekk nitlob li Dr. Sergio d’Amico jiġi mgħajjat biex jitla’ llejla quddiem il-kumitat.  Il-ħsieb tiegħi hu li nikkonkludu llejla.  Jekk inkunu wasalna fl-aħħar nibqgħu għaddejjin wara d-9:00p.m. Nagħmlu l-almu tagħna biex nagħlqu.  Hekk qed nippruvaw nagħmlu.

 ONOR. AUSTIN GATT:  Mr Chairman, qabel ma nagħlqu nerġa’ niġbed l-attenzjoni li l-awditur kellu jippreżenta lista ta’ persuni li ġew ikkonsultati u li rrifjutaw ix-xogħol ta’ espert minflok is-Sur Borg.  M’hemmx għalfejn iġġibhom sal-lejla, basta narahom.

  THE CHAIRMAN:  Ħudu ħsieb dawk it-talbiet li jkunu magħmulin lilkom biex jekk jista’ jkun minn darba għall-oħra nirrealizzawhom.  Nirringrazzjakom.  Il-Kumitat huwa aġġornat għal-lejla fis-6:00p.m.

Fil-11.55 a.m. il-Kumitat aġġorna.

